Улсын  Их  Хурлын  2003  оны  намрын  ээлжит чуулганы 12 дугаар сарын 18-ны өдөр /Пүрэв гариг/-ийн нэгдсэн хуралдаан 9 цаг 05 минутад эхлэв. 


Хуралдааныг Монгол Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс нийт 59  гишүүн ирж, 77.6 хувийн ирцтэй байв. Үүнд:


а/Чөлөөтэй: П.Нямдаваа, Ц.Нямдорж, Б.Өвгөнхүү, А.Шагдарсүрэн, Ө.Энхтүвшин 
б/Өвчтэй: Р.Амарсайхан, Н.Баяртсайхан, Т.Очирхүү, Ц.Оюунбаатар, Р.Содхүү, С.Төмөр

в/Тасалсан: С.Дулам, Ж.Наранцацралт, Ч.Раднаа, У.Хүрэлсүх, Б.Эрдэнэбат

НЭГ.Цагааннуурын худалдааны чөлөөт бүсийн эрх зүйн байдлын тухай хуулийн төсөл  /анхны  хэлэлцүүлэг/

Хэлэлцэж буй асуудалтай холбогдуулан Yйлдвэр, худалдааны дэд сайд О.Эрдэнээ, сайдын зөвлөх Т.Доржбал, мөн яамны Худалдааны бодлого, хамтын ажиллагааны газрын мэргэжилтэн Л.Базарсад, УИХ-ын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн хуулийн ахлах зөвлөх Н.Цогтсайхан, Эдийн засгийн байнгын хорооны референт Д.Отгон нар байлцав. 

Цагааннуур худалдааны чөлөөт бүсийн эрх зүйн байдлын тухай хуулийн төслийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооны дүгнэлтийг УИХ-ын гишүүн Р.Сандалхан танилцуулав.  


Хэлэлцэж буй асуудалтай холбогдуулан УИХ-ын гишүүн Ц.Ням-Осор асуулт асууж, УИХ-ын гишүүн Р.Сандалхан, ажлын хэсгээс О.Эрдэнээ хариулж, нэмэлт тайлбар өгөв. 


С.Төмөр-Очир: Зарчмын зөрүүтэй саналын томъёоллоор санал хураалт явуулав. 

1.“Цагааннуур” худалдааны чөлөөт бүс байгуулах тухай УИХ-ын тогтоолын төслийн нэрийг “Цагааннуур” худалдааны чөлөөт бүс байгуулахтай холбогдуулан авах арга хэмжээний тухай” гэж өөрчлөн дараахь зүйлүүдийг тусгах:

1.“Цагааннуур” худалдааны чөлөөт бүсийн эрх зүйн байдлын тухай хууль  батлагдсантай холбогдуулан дор дурдсан арга хэмжээ авч хэрэгжүүлэхийг Засгийн газар /Н.Энхбаяр/ -т даалгасугай:



1/ “Цагааннуур” худалдааны чөлөөт бүсэд зориулан олгох газрын хэмжээ, бүсийн хилийн цэсийг нарийвчлан тодорхойлж Улсын Их Хуралд өргөн мэдүүлэх;



2/ “Цагааннуур” худалдааны чөлөөт бүс байгуулахтай холбогдуулан эхний ээлжинд авах арга хэмжээний төлөвлөгөө гарган дэс дараатай хэрэгжүүлж ажиллах.

2. “Цагааннуур” худалдааны чөлөөт бүсийг  өргөтгөн эдийн засгийн чөлөөт бүс байгуулах асуудлыг судалж, холбогдох саналаа Улсын Их Хуралд хэлэлцүүлэн  шийдвэрлүүлэхийг  Засгийн газар /Н.Энхбаяр/ -т даалгасугай.

3.Энэ тогтоолын биелэлтэд хяналт тавьж ажиллахыг Улсын Их Хурлын Эдийн засгийн байнгын хороо /Т.Очирхүү/-нд даалгасугай. УИХ-ын гишүүн Р.Сандалхан, Ц.Дамиран нарын гаргасан санал. Байнгын хороо дэмжсэн байна. Байнгын хорооны саналын дэмжье гэдгээр санал хураалт явуулъя. 

Бүгд 


46

Зөвшөөрсөн 
41

Татгалзсан 

  5

89.1 хувийн саналаар Байнгын хорооны санал дэмжигдэв. 

С.Төмөр-Очир: Байнгын хорооны саналаар анхны хэлэлцүүлгээр батлая гэсэн горимын саналыг дэмжье гэдгээр санал хураалт явуулъя. 

Бүгд 


45

Зөвшөөрсөн 
39

Татгалзсан 

  6

86.7 хувийн саналаар горимын санал дэмжигдэв. 

С.Төмөр-Очир: Цагааннуур худалдааны чөлөөт бүсийн эрх зүйн байдлын тухай хуулийг бүхэлд нь батлая гэдгээр санал хураалт явуулъя. 

Бүгд 


46

Зөвшөөрсөн 
44

Татгалзсан 

  2

95.7 хувийн саналаар Цагааннуурын худалдааны чөлөөт бүсийн эрх зүйн байдлын тухай хууль батлагдав. 

С.Төмөр-Очир: Хууль батлагдсантай холбогдуулж Цагааннуур худалдааны чөлөөт бүс байгуулахтай холбогдуулан авах арга хэмжээний тухай УИХ-ын тогтоолын төслийг бүхэлд нь батлая гэдгээр санал хураалт явуулъя. 

Бүгд 


46

Зөвшөөрсөн 
42

Татгалзсан 

  4

91.3 хувийн саналаар Цагааннуур худалдааны чөлөөт бүс байгуулахтай холбогдуулан авах арга хэмжээний тухай УИХ-ын тогтоол батлагдав. 

Элчин сайдын яаманд газар ашиглуулах тухай УИХ-ын тогтоолын эцсийн найруулга, Yйлдвэрлэл, технологийн парк байгуулж хөгжүүлэх Yндсэн чиглэл батлах тухай тогтоолын эцсийн найруулгуудыг уншиж танилцуулав. Эцсийн найруулгатай холбогдуулан саналтай гишүүн байхгүй байв. Эцсийн найруулгыг УИХ-ын гишүүд сонсов.

ХОЁР.Баярын болон тэмдэглэлт өдрүүдийн тухай хуулийн төсөл болон Оюуны өмчийг хамгаалах өдөр бий болгох тухай, Хоршоологчдын өдөр бий болгох тухай, Хүчирхийллийн эсрэг өдөр бий болгох тухай УИХ-ын тогтоолын төсөл /эцсийн хэлэлцүүлэг/ 

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын ахлах референт Болбаатар, Засгийн газрын Хэрэг эрхлэх газрын референт Донжчинбуу, Оюуны өмчийн газрын дарга Н.Чинбат, УИХ-ын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн хуулийн зөвлөх Э.Энхнаран, УИХ-ын Төрийн байгуулалтын байнгын хорооны референт Г.Чагнаадорж нар байлцав. 

Баярын болон тэмдэглэлт өдрүүдийн тухай хуулийн төслийг эцсийн хэлэлцүүлэгт бэлтгэсэн тухай асуудлаар Төрийн байгуулалтын байнгын хорооны танилцуулгыг УИХ-ын гишүүн Н.Болормаа танилцуулав.


Уг асуудалтай холбогдуулан УИХ-ын гишүүн Ц.Баасанжав асуулт асууж, УИХ-ын гишүүн П.Жасрай, ажлын хэсгээс Э.Энхнаран нар хариулж, нэмэлт тайлбар өгөв. 
С.Төмөр-Очир: Баярын болон тэмдэглэлт өдрүүдийн тухай хуулийг бүхэлд нь батлая гэдгээр санал хураалт явуулъя. 

Бүгд 


47

Зөвшөөрсөн 
37

Татгалзсан 

10

78.7 хувийн саналаар Баярын болон тэмдэглэлт өдрүүдийн тухай хууль бүхэлдээ батлагдав. 

С.Төмөр-Очир: Хуулийн зарим зүйлийг хүчингүй болсонд тооцох тухай хуулийг бүхэлд нь батлая гэдгээр санал хураалт явуулъя. 

Бүгд 


47

Зөвшөөрсөн 
34

Татгалзсан 

13

72.3 хувийн саналаар Байнгын хорооны санал дэмжигдэв. 

С.Төмөр-Очир: БНМАУ-ын Ардын Их Хурлын Тэргүүлэгчдийн зарим зарлиг хүчингүй болсонд тооцох тухай хуулийг бүхэлд нь батлая гэдгээр санал хураалт явуулъя. 

Бүгд
 

47


Зөвшөөрсөн 
35


Татгалзсан 

12


74.5 хувийн саналаар БНМАУ-ын Ардын Их Хурлын Тэргүүлэгчдийн зарим зарлиг хүчингүй болсонд тооцох тухай хууль батлагдав. 


С.Төмөр-Очир: Тогтоол, тогтоолын заалт хүчингүй болсонд тооцох тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд 


46


Зөвшөөрсөн 
37


Татгалзсан 

  9


80.4 хувийн саналаар Тогтоол, тогтоолын заалт хүчингүй болсонд тооцох тухай УИХ-ын тогтоол батлагдав. 


С.Төмөр-Очир: Хууль хэрэгжүүлэх арга хэмжээний тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд 


47


Зөвшөөрсөн 
41


Татгалзсан 

  6


87.2 хувийн саналаар Хууль хэрэгжүүлэх арга хэмжээний тухай УИХ-ын тогтоол батлагдав. 


С.Төмөр-Очир: Оюуны өмчийг хамгаалах өдөр, Хоршоологчдын өдөр бий болгох тухай УИХ-ын тогтоолын төслүүдийг буцаах тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд 


47


Зөвшөөрсөн 
43


Татгалзсан 

  4


91.5 хувийн саналаар Оюуны өмчийг хамгаалах өдөр, Хоршоологчдын өдөр бий болгох тухай УИХ-ын тогтоолын төслүүдийг буцаах тухай УИХ-ын тогтоол батлагдав. 


ГУРАВ.Хэрэглэгчийн эрхийг хамгаалах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Нийгмийн хамгаалал, хөдөлмөрийн дэд сайд С.Чинзориг, мөн яамны Төрийн захиргаа, удирдлагын газрын дарга Г.Ганболд, мөн яамны газрын дарга Нарангэрэл, мөн яамны мэргэжилтэн Б.Батсүх, УИХ-ын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Д.Насанжаргал, Нийгмийн бодлогын байнгын хорооны референт Ц.Чимэдрэгзэн нар байлцав. 

Хэрэглэгчийн эрхийг хамгаалах тухай хуулийн төслийг анхны хэлэлцүүлэгт бэлтгэсэн талаар гаргасан Нийгмийн бодлогын байнгын хорооны болон Хууль зүйн байнгын хороодын нэгдсэн дүгнэлтийг УИХ-ын гишүүн Э.Гомбожав танилцуулав. 

Уг асуудалтай холбогдуулан УИХ-ын гишүүн Ц.Дамиран асуулт асууж, УИХ-ын гишүүн Э.Гомбожав хариулж, нэмэлт тайлбар өгөв. 
       




Ж.Бямбадорж: Зарчмын зөрүүтэй саналаар санал хураалт явуулъя.


1.Төслийн “Нэр томъёо” гэсэн 3.1-д  дараахь агуулгатай заалт шинээр нэмэх: 

“3.1.6. ажил гүйцэтгэх,  үйлчилгээ үзүүлэх”  гэж  Иргэний хуулийн 343, 359 дүгээр зүйлд заасныг.”  

Байнгын хороод дэмжсэн, Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
32

Татгалзсан 

  9

78.0 хувийн саналаар санал дэмжигдэв. 

2.Төслийн 4.1.1-ээс “ёс зүйн” гэснийг хасах.

Байнгын хороод дэмжсэн.  Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
35

Татгалзсан 

  6

85.4 хувийн саналаар санал дэмжигдэв.  

3.Төслийн 5.4-ийг дараахь байдлаар өөрчлөн найруулах: 

“5.4.Бараа, ажил, үйлчилгээний чанар, аюулгүй байдлыг хангаагүйгээс хэрэглэгчийн амь насанд аюул, эрүүл мэнд, эд хөрөнгө, хүрээлэн байгаа орчинд гэм хор учруулсны төлбөрийг Иргэний хуулийн арван найм, тавин хоёрдугаар   бүлэгт заасны дагуу буруутай этгээдээр нөхөн төлүүлэх эрхтэй. ”.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
35

Татгалзсан 

  6

85.4 хувийн саналаар санал дэмжигдэв. 

4. Төслийн 5 дугаар зүйлд дараахь хэсэг шинээр нэмэх:

“5.5. Хэрэглэгч нь чанаргүй бараа, ажил, үйлчилгээний улмаас зөрчигдсөн эрхээ хэрэглэгчийн эрх ашгийг хамгаалах чиглэлээр үйл ажиллагаа явуулдаг төрийн бус байгууллагаар дамжуулан хамгаалуулах эрхтэй.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
30

Татгалзсан 

11

73.2 хувийн саналаар санал дэмжигдэв.  


5. Төслийн 5.3-ийн  “1 жилийн гэснийг ”6 сарын” гэж өөрчлөх.

Байнгын хороод дэмжсэн. Санал гарагсан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдэв.  

6.Төслийн 6 дугаар зүйлд ”гэрээнд заасан тоо, хэмжээнээс дутуу барааг хүлээн авахаас татгалзах, эсхүл зөрүү мөнгийг авах” гэсэн заалт нэмэх.
Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя.


Бүгд 


41


Зөвшөөрсөн 
37


Татгалзсан 

  4


90.2 хувийн саналаар санал дэмжигдэв. 


7.Төслийн 11.1-ийг  дараахь байдлаар өөрчлөн найруулах:
“11.1. Хэрэглэгч нь бараа, ажил, үйлчилгээнд доголдол илэрсэн тохиолдолд Иргэний хуулийн 254, 349 дүгээр зүйлд заасан хугацааны дотор гомдлын шаардлага гаргах эрхтэй.” 

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдэв.  

8. Төслийн 13.5-д  дараахь заалт нэмэх:

“Чанарын шаардлага хангаагүй бараа борлуулсан тохиолдолд хэрэглэгчийн шаардлагаар түүнийг эгүүлэн авах үүрэгтэй.”
Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя.

Бүгд 


42

Зөвшөөрсөн 
35

Татгалзсан 

  7

83.3 хувийн саналаар санал дэмжигдэв.  


9.Төслийн 14.1-ийг “үйлдвэрлэгч, гүйцэтгэгч нь бараа, ажил, үйлчилгээний баталгаат хугацааг тогтооно.” гэж өөрчлөн найруулах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


42

Зөвшөөрсөн 
37

Татгалзсан 

  5

88.1 хувийн саналаар санал дэмжигдэв. 

10.Төслийн 16 дугаар зүйл нь 13.3-тай утга давхардсан тул хасах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


43

Зөвшөөрсөн 
36

Татгалзсан 

  7

83.7 хувийн саналаар санал дэмжигдэв.  

11.Төслийн 17.1-ийг “Бараа, ажил үйлчилгээний доголдлыг Иргэний хуульд заасан гомдлын шаардлага гаргах хугацаанд  арилгана.” гэж өөрчлөн найруулах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


42

Зөвшөөрсөн 
36

Татгалзсан 

  6

85.7 хувийн саналаар санал дэмжигдэв.  

12. Төслийн 17.1.1.-17.1.3 дахь заалт, 17.5, 17.6 дахь хэсгийг тус тус хасах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


42

Зөвшөөрсөн 
30

Татгалзсан 

12

71.4 хувийн саналаар санал дэмжигдэв.  

13.Төслийн 18 дугаар зүйлийг “Хэрэглэгчийн эрхийг хамгаалах Засгийн газрын чиг, үүрэг” гэснийг “Хэрэглэгчийн эрхийг хамгаалах төрийн захиргааны төв байгууллагын чиг үүрэг” гэж өөрчлөх. 

Байнгын хороод дэмжсэн, Санал гаргасан: УИХ-ын гишүүн Э.Гомбожав,  Н.Гэрэлсүрэн,  Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
37

Татгалзсан 

  4

90.2 хувийн саналаар санал дэмжигдэв. 

14.Төслийн 19.1.2 –ийн “төрийн болон” гэснийг хасах.

Байнгын хороод дэмжсэн.  Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя.

 Бүгд 


41

Зөвшөөрсөн 
39

Татгалзсан 

  2

95.1 хувийн саналаар санал дэмжигдэв.  

15.Төслийн 19.2-т дараахь заалт  нэмэх:

“19.2.3.Хэрэглэгчийн эрхийг хамгаалах чиглэлээр үйл ажиллагаа явуулдаг орон нутгийн төрийн бус байгууллагатай гэрээний үндсэн дээр хамтран ажиллах, дэмжлэг үзүүлэх.”
Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдэв.  

16. Төслийн 20.1-д дараахь заалт нэмэх. 


“20.1.8.Хэрэглэгчийн эрхийг хамгаалсан хууль тогтоомжийн биелэлтийг шалгах, дүнг нийтэд мэдээлэх;


20.1.9.Хэрэглэгчийн гаргасан гомдол, саналыг үндэслэн улсын хяналтын байгууллагын үйл ажиллагааны талаар санал, дүгнэлт гаргах, түүнийгээ холбогдох байгууллагад тавьж шийдвэрлүүлэх.”

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэдгээр санал хураалт явуулъя.

Бүгд 


41

Зөвшөөрсөн 
31

Татгалзсан 

10

75.6 хувийн саналаар санал дэмжигдэв.  


17. Төслийн 20.1-д дараахь заалт нэмэх. 

“20.1.10. барааны чанар, аюулгүй байдал, зах зээлийн бодит үнийн тухай хэрэглэгчид мэдээлэл, зөвлөгөө өгөх.”
Байнгын хороод дэмжсэн. Санал гаргасан: УИХ-ын гишүүн Н.Болормаа Д.Туяа, Цөөнх:УИХ-ын гишүүн Т.Ганди.


УИХ-ын гишүүн Т.Ганди цөөнх болсон үндэслэлээ тайлбарлав. 


Байнгын хорооны саналаар энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдэв.  

18.Төслийн 21.1-ийг “Хэрэглэгчийн эрхийг хамгаалах тухай хууль тогтоомжийн биелэлтэд төрийн болон мэргэжлийн хяналтын байгууллага хяналт тавина” гэж өөрчлөн, 21.1.1-21.1.3 дахь заалтуудыг хасах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. Саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
36

Татгалзсан 

  5

87.8 хувийн саналаар санал дэмжигдэв. 

 Ж.Бямбадорж: Хэрэглэгчийн эрх ашгийг хамгаалах тухай Монгол Улсын хуулийг эцсийн хэлэлцүүлэгт бэлтгүүлэхээр санал хураалт явуулъя. 


Бүгд 


41


Зөвшөөрсөн 
33


Татгалзсан 

  8


80.5 хувийн саналаар хоёрдугаар хэлэлцүүлэгт бэлтгүүлэхээр шилжүүлэв. 


ДӨРӨВ.Терроризмыг санхүүжүүлэхтэй тэмцэх тухай Олон улсын конвенцийг соёрхон батлах тухай хуулийн төсөл /хэлэлцэх эсэх/


Хэлэлцэж буй асуудалтай холбогдуулан Гадаад хэргийн сайд Л.Эрдэнэчулуун, мөн яамны Эрх зүй, консулын газрын дэд захирал О.Оч, мөн газрын зөвлөх Н.Тулга, УИХ-ын Тамгын газрын Хуулийн хэлтсийн ахлах зөвлөх Н.Цогтсайхан, Аюулгүй байдал, гадаад бодлогын байнгын хорооны референт М.Элбэгдорж нар байлцав.

Төсөл санаачлагчийн илтгэлийг Гадаад хэргийн сайд Л.Эрдэнэчулуун танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ж.Бямбадорж, Д.Мөрөн, Ё.Баярсайхан, Ш.Бадам, Н.Ганбямба, Н.Энхболд нар асуулт асууж, ажлын хэсгээс Л.Эрдэнэчулуун, О.Оч нар хариулж, нэмэлт тайлбар өгөв. 


Терроризмыг санхүүжүүлэхтэй тэмцэх тухай Олон улсын конвенцийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Г.Төртогтох танилцуулав. 

Ж.Бямбадорж: Байнгын хорооны саналын дагуу уг конвенцийг хэлэлцье гэсэн санал хураалт явуулъя. 

Бүгд 


39

Зөвшөөрсөн 
38

Татгалзсан 

  1

97.4 хувийн саналаар Байнгын хорооны санал дэмжигдэв. 

Ж.Бямбадорж: Байнгын хороо анхны хэлэлцүүлгээр баталж өгөөч гэсэн горимын санал гаргасан, горимын саналыг дэмжье гэсэн санал хураалт явуулъя. 

Бүгд 


40

Зөвшөөрсөн 
39

Татгалзсан 

  1

97.5 хувийн саналаар горимын санал дэмжигдэв. 

Ж.Бямбадорж: Терроризмыг санхүүжүүлэхтэй тэмцэх тухай Олон улсын конвенцийг батлая гэсэн санал хураалт явуулъя. 

Бүгд 


40

Зөвшөөрсөн 
39

Татгалзсан 

  1

97.5 хувийн саналаар конвенцийг соёрхон батлах тухай хууль батлагдав. 

12.50-13.20 цагт УИХ-ын чуулганы нэгдсэн хуралдаан хаалттай хуралдав.

Хуралдаан 13.20 цагт өндөрлөв.

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

    УЛСЫН ИХ ХУРЛЫН 2003 ОНЫ НАМРЫН ЭЭЛЖИТ ЧУУЛГАНЫ 

12 ДУГААР САРЫН 18-НЫ ӨДӨР /ПYРЭВ ГАРИГ/-ИЙН          

            НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
С.Төмөр-Очир: УИХ-ын гишүүдийнхээ өглөөний амгаланг айлтгаж намрын чуулганы 12 дугаар сарын 18-ны өдрийн нэгдсэн хуралдаан нээснийг мэдэгдье. Өнөөдрийн хуралдаанаар хэлэлцэх асуудлыг танилцуулъя. Цагааннуур худалдааны чөлөөт бүсийн тухай эрх зүйн байдлын тухай хуулийн төсөл, анхны хэлэлцүүлэг, Баярын болон тэмдэглэлт өдрүүдийн тухай хуулийн төсөл болон Оюуны өмчийг хамгаалах өдөр бий болгох тухай, Хоршоологчдын өдөр бий болгох тухай УИХ-ын тогтоолын төслийн эцсийн хэлэлцүүлэг, Хэрэглэгчийн эрх ашгийг хамгаалах тухай хуулийн төслийн анхны хэлэлцүүлэг, Терриоризмыг санхүүжүүлэхтэй тэмцэх тухай олон улсын конвенцийг соёрхон батлах тухай хуулийн төслийн хэлэлцэх эсэх асуудал, бусад асуудал гэсэн асуудлыг хэлэлцэхээр төлөвлөж байна. 

Тараасан асуудал дотор нэг дэх асуудал тэр газрын тосны тухай асуудал сайд нь байхгүй байна, Газрын тосны хэрэг эрхлэх газрын дарга байхгүй байна, ирэхээр нь хэлэлцье гээд түр хойшлуулсан байгаа. 

За ингээд эхнийхээ хэлэлцэх асуудалд оръё. 

НЭГ.Цагааннуурын худалдааны чөлөөт бүсийн эрх зүйн байдлын тухай хуулийн төсөл /анхны хэлэлцүүлэг/

С.Төмөр-Очир: Цагааннуурын худалдааны чөлөөт бүсийн эрх зүйн байдлын тухай хуулийн төслийн анхны хэлэлцүүлгийг оруулъя. Ажлын хэсгийг урьж байна. Эрдэнээ сайд ирсэн байна. Өөр ажлын хэсгээс нэмэгдэх хүн бий юу, болсон уу.

За ингээд төслийн талаар Эдийн засгийн байнгын хорооны дүгнэлтийг сонсоё. Дүгнэлтийг УИХ-ын гишүүн Р.Сандалхан танилцуулна. Р.Сандалхан гишүүнийг индэрт урьж байна.  


Р.Сандалхан: УИХ-ын дарга,  эрхэм гишүүд ээ.


Засгийн газраас өргөн мэдүүлсэн “Цагааннуур” худалдааны чөлөөт бүсийн эрх зүйн байдлын тухай хуулийн хэлэлцэх эсэх асуудлыг  УИХ-ын чуулганы 2003 оны 12 дугаар сарын 11-ний өдрийн нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн болно.


Байнгын хорооны 2003 оны 12 дугаар сарын 16-ны өдрийн хуралдаанаар  “Цагааннуур”  худалдааны чөлөөт бүсийн эрх зүйн байдлын тухай хуулийн төслийн анхны хэлэлцүүлгийг хийж, төслийн хэлэлцэх эсэх асуудлыг УИХ-ын чуулганы нэгдсэн хуралдаанаар хэлэлцэх явцад УИХ-ын гишүүдээс гаргасан  саналуудыг судлан үзсэний үндсэн дээр “Цагааннуур”  худалдааны чөлөөт бүс байгуулах тухай УИХ-ын тогтоолын төсөлд дараахь нэмэлт, өөрчлөлт оруулах саналыг гаргаж байна:

1.“Цагааннуур” худалдааны чөлөөт бүс байгуулах тухай УИХ-ын тогтоолын төслийн нэрийг  “Цагааннуур” худалдааны чөлөөт бүс байгуулахтай холбогдуулан авах арга хэмжээний тухай” гэж өөрчлөн “Цагааннуур” худалдааны чөлөөт бүсэд зориулан олгох газрын хэмжээ, бүсийн хилийн цэсийг нарийвчлан тодорхойлж Улсын Их Хуралд өргөн мэдүүлэх, “Цагааннуур” худалдааны чөлөөт бүс байгуулахтай холбогдуулан эхний ээлжинд авах арга хэмжээний төлөвлөгөө гарган дэс дараатай хэрэгжүүлж ажиллах, “Цагааннуур” худалдааны чөлөөт бүсийг  өргөтгөн  эдийн засгийн чөлөөт бүс байгуулах асуудлыг судалж, холбогдох саналаа Улсын Их Хуралд хэлэлцүүлэн шийдвэрлүүлэхийг Засгийн газарт даалгах.


2.Хуулийн төсөлд Байнгын хорооны гишүүдээс зарчмын өөр саналгүй тул төслийг анхны хэлэлцүүлгээр батлах саналыг УИХ-ын чуулганы нэгдсэн хуралдаанд оруулж байна.


“Цагааннуур” худалдааны чөлөөт бүс байгуулах тухай УИХ-ын тогтоолын төслийн талаар санал хураалгах зарчмын зөрүүтэй саналын томъёоллыг  Та бүхэнд тараасан болно.

УИХ-ын эрхэм гишүүд ээ.


“Цагааннуур”  худалдааны чөлөөт бүсийн эрх зүйн байдлын тухай   хуулийн төслийг анхны хэлэлцүүлэгт бэлтгэсэн тухай асуудлаар тус Байнгын хорооноос гаргасан дүгнэлт болон УИХ-ын тогтоолын төслийн талаар гарсан зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


С.Төмөр-Очир: Сандалхан гишүүнд баярлалаа. Байнгын хорооны дүгнэлттэй холбогдуулан асуулт асуухаар нэрээ ирүүлсэн байна. Ням-Осор гишүүн байна. Ням-Осор гишүүнийг асуултаа асуухыг урьж байна. 


Ц.Ням-Осор: Баярлалаа. Дүгнэлттэй холбогдуулаад 2 зүйл тодруулъя. Цагааннуур худалдааны чөлөөт бүс байгуулахтай холбогдуулан эхний ээлжинд авах арга хэмжээний төлөвлөгөө гэдэг дээр ер нь юуг ойлгож байгаа вэ. Түрүүний хоёр худалдааны чөлөөт бүсийн эхний арга хэмжээнүүд хоёр өөр ойлголттой явж байгаа л даа, Алтанбулагийн худалдааны чөлөөт бүс гэхэд хашааг нь барих, тэнд барих объектуудын тендер зарлах гэсэн анхны ашиглалтын арга хэмжээнүүд байж байгаа. Гэтэл одоо Замын-Yүдийн чөлөөт бүс дээр болохоор олон улсын тендер, менежентийн тендер зарлах гээд өөр төлөвлөгөө явж байгаа. Цагааннуурын худалдааны чөлөөт бүс дээр эхний ээлжинд ямар арга хэмжээ авна гэсэн ерөнхий тийм YХЯ-ныхан, хууль санаачлагч ямар саналтай байгаа вэ. Энийг тодруулж хэлэхгүй юу. 


Хоёрдугаарт, Цагааннуурын худалдааны чөлөөт бүсийг өргөтгөн эдийн засгийн чөлөөт бүс байгуулах асуудлыг судлах гэсэн асуудал байгаад байгаа юм л даа. Гэхдээ би худалдааны чөлөөт бүс, эдийн засгийн чөлөөт бүсийн хооронд ямар одоо үйлчилгээнийхээ хүрээ, хөрөнгө, эргэлтийн хэмжээ, эдийн засгийн ач холбогдол гэдэг юмуу, нийгэм, эдийн засгийнх нь эерэг, сөрөг үр дагаврын хооронд ямар ялгаанууд байна гэж үзэж би бол эртээд асуултанд хариулт авч чадаагүй учраас энийг асууж байгаа юм л даа. Ер нь одоо худалдааны чөлөөт бүс Цагааннуурт байгуулахад үйлчилгээний хүрээ нь хэр зэрэг юм, хэдэн хүн ам хамрагдах юм, эдийн засгийн эргэлтийн хүрээ нь хэр зэрэг байх юм гэх зэрэг асуулт тавьсан юм. Танилцуулга дээр ч гэсэн, асуултанд хариулж байгаа хүмүүс ч гэсэн тодорхой тоо, үндэслэл багатай цаашдаа нарийн судалж болох юм гэсэн асуудал их ярьж байгаа л даа. Би энийг тодруулаад хэлээд өгөхгүй юу гэж. 


Ер нь худалдааны чөлөөт бүс, эдийн засгийн чөлөөт бүс хоёрын хооронд та бүхний бодож байгаа гол ялгааны томъёолол дээр юу бодож байна вэ. Би бол эдийн засгийн чөлөөт бүс болоход их хол байгаа гэсэн ойлгоцтой байгаа учраас тэрийг заавал энд бичиж тодруулах шаардлага байгаа юмуу гэсэн ийм үндэслэлээр асууж байна. 


С.Төмөр-Очир: За Ням-Осор гишүүний асуултанд Сандалхан гишүүн. 


Р.Сандалхан: Энэ Цагааннуурын худалдааны чөлөөт бүсийн тухай Засгийн газар тодорхой төлөвлөгөө гарган ажиллах нь зүйтэй гэж үзэж байгаа. Төлөвлөгөө нь дээр бол Засгийн газар өөрийнхөө шийдвэрлэх хийх ажлын хүрээнд тодорхой зүйлүүдийг тусгах байхаа гэж бодож байгаа. Гэхдээ УИХ-аас Засгийн газарт төлөвлөгөөнд ийм зүйлүүдийг тусга гэж нэг бүрчлэн зааж өгөх зарчим таарахгүй байхаа гэж. Энэ бэлтгэл ажилтай холбогдсон, жишээлбэл одоо чөлөөт бүсийн бэлтгэл ажил хангах удирдах бүрэлдэхүүнийг батлах, ашиглалтын өмнөх захиргаа гэж байгаа байх, тэнд орон байрны асуудал байгаа байх, янз бүрийн зүйлүүдийг тусгах гэж үзэж байгаа юм. 


Хоёрдугаарт, эдийн засгийн чөлөөт бүс гэхээр эртээд Байнгын хороонд ярихдаа ч, нэгдсэн чуулганд ярихдаа ч хүмүүсийн санал байсан худалдааны чөлөөт бүс байгуулахтай холбогдуулан экспорт, импортын бараа материалыг савлах, тэнд ажиллаж байгаа улсуудад үйлчилгээ үзүүлэх, жижиг, дунд үйлдвэр байгуулахтай холбогдсон асуудал гарах юм биш үү. Энэтэй холбогдуулан асуудлыг оруулах нь зүйтэй гэсэн хүмүүсийн санал гарч байсан, энэтэй холбогдуулан цаашдаа үйлчилгээ явуулах, үйлчилгээтэй холбогдуулан эдийн засгийн асуудлууд гарна, энэтэй холбогдуулан худалдаа, эдийн засгийн чөлөөт бүс болгон өргөтгөх асуудлуудыг ярих нь зүйтэй юм. Тийм учраас Засгийн газар явцын дундаа энэ асуудлыг судлан үзэж шаардлагатай гэж үзэх юм бол энэ хуульдаа өөрчлөлт оруулах талаар УИХ-д асуудалд оруулах нь зүйтэй болов уу гэсэн санаагаа Байнгын хорооноос оруулж байгаа юм. 


Хоёрдугаарт бол тэр Цагааннуурын чөлөөт бүсийн үйлчлэх хүрээ бага гэж эртээд чуулган дээр ч асуугаад байсан хүмүүс ч хариулж байсан. Би давтан хэлэхэд Цагааннуур тосгон хуучин бол Баян-Өлгий аймгийн сум байсан, тэгээд 1990 оноос хойш сумдыг цөөрүүлэхтэй холбогдуулан Цагааннуур тосгон бөгөөд Ногооннуур сумын нэг баг болгож өөрчилсөн. Энэ дээр бол 460-аад айл оршин суудаг, энд бол үйлчилгээтэй холбогдсон сургууль, эмнэлэг, холбоо, хилийн цэрэг гэсэн бүх үйлчилгээний байгууллагууд байгаа. Тэгэхдээ тэр сумын төвд байгаа хүмүүсийн үйлчилгээний хүрээгээр биш энэ бол баруун 5 аймгийг бараа материалаар хангах, нефть бүтээгдэхүүнээр хангах тийм одоо байгууллага. Цагааннуурын тосгонд амьдарч байгаа тэр 460-аад айлын хүмүүс бол зөвхөн үйлчилгээний хэмжээний улсууд ажиллах юм. Тэр дээр бол худалдааны өгөх, авах асуудал биш баруун 5 аймгаас орж ирж байгаа бараа материалыг экспортод бэлтгэх, гадны улсуудаас орж ирж байгаа бараа материалыг импортлох энэ асуудлыг бэлтгэх үндсэн дээр явуулах юм. Тийм учраас үйлчилгээний хүрээ бол баруун 5 аймгийг бараа материал, шатах тослох материалаар хангах том үйлчилгээний хүрээтэй гэж бид ойлгож байгаа. Та нөхдүүд ч тэгэж ойлгох байхаа гэж бид найдаж байна. 


С.Төмөр-Очир: За Сандалхан гишүүнд баярлалаа. Эрдэнээ сайд товчхон нэмье гэж байна. 


О.Эрдэнээ: Баярлалаа. Ням-Осор гишүүний асуултанд нэмж хариулъя. Тэгэхээр Цагааннуурын дамжлага бааз 1934 онд байгуулагдснаас хойш баруун аймгуудын экспорт, импортын барааны үйл ажиллагаанд зохих хувь нэмрээ оруулж ирсэн түүхэн уламжлалтай газар. Тухайлбал 1983-1987 онд нийтдээ импортын бараа татан авалт 722.0 сая төгрөг, экспортын бараа энд нь бол мах бэлтгэл, мал бэлтгэл нийтдээ 578.0 сая төгрөг, импортын барааны борлуулалт нийт дүнгээрээ 703.0 сая төгрөг, улсад оруулсан орлого нь энэ хугацаанд 234.0 сая төгрөгийн орлого оруулж, нийтдээ 14.0 сая төгрөгийн ашиг орлоготой ажиллаж байсан ийм баримт байгаа. 


Жил бүр импортоор 85-90 тн бараа татан авч байгаа, өөрөөр хэлбэл 30.0 мянган тн хүртэл мал, махын бэлтгэлийн зүйл энэ боомтоор экспортлогдож байсан ийм баримт байгаа юм. 


За гурил жилд 13500 тн, цагаан будаа 1200 тн, ногоон цай 1000 тн, ёотон  сахар 1500 тн, хүнсний бусад бараа 1480 тн, хөвөн, бүс бараа 5070 метр, хөвөн 238 тн, нийтдээ цемент 25500 тн, бордоо 15890 тн, чүдэнз 11.0 сая ширхэг, гөлмөн төмөр 200 тн, мотоцикль 900 ширхэг, папирос янжуур тамхи нийтдээ 31.0 сая ширхэгээр импортлогдож байсан гэсэн ийм одоо гаалийн баримт мэдээлэл байгаа юм. Энэ утгаараа Цагааннуурын дамжлага бааз бол тодорхой хэмжээний чөлөөт бүсийн үйл ажиллагаа явуулаад эргэлт хийхэд одоо бүрэн материаллаг бололцоотой, эргэлтийн хувьд хангалттай гэж үзэж байгаа. 


За Алтанбулагийн чөлөөт бүсийг яг зохион байгуулж байгаа энэ арга хэлбэрээр бид нар Цагааннуурын чөлөөт бүсэд худалдааны чөлөөт бүсийн ерөнхий төлөвлөгөө, мастер төлөвлөгөөг хийж цаашид Засгийн газарт боловсруулж оруулж хэрэгжүүлэх ийм бодлого барьж ажиллаж байгаа. 

За Замын-Yүдийн чөлөөт бүсийн хувьд бол сая Ням-Осор гишүүн хэлж байна, Замын-Yүдийн ажлын объём, хэрэглэх ...

Ж.Бямбадорж: Байнгын хорооны дүгнэлтийг асууж байгаа биз дээ, Байнгын хорооны дүгнэлтийг тайлбарлаад ямар хамаа байна. Байнгын хорооны дүгнэлтээс асуудаг шүү дээ. Бид энэ Цагааннуурын бүсийг хэлэлцэх эсэхийг шийдэхэд зөндөө л одоо сайд, дарга нараас асууж асуучихаад одоо эргээд л нөгөөдүүлээс. Байнгын хорооны дүгнэлтээс асуух ёстой, Сандалхан гишүүн л хариулах ёстой. Эсвэл ажлын хэсгийнхэн чинь Байнгын хорооны дүгнэлтийг давхар хариуцдаг болсон юмуу. Дэгээ л барьмаар байна. 

С.Төмөр-Очир: Асуулт асууж байгаа гишүүд Дэгээ барьмаар байна. Хэлэлцэх эсэхийн үед асуух юмыг одоо асуучихаад байгаа байхгүй юу, тэгээд хариулахаас яахав. 

За асуулт асуух гишүүд дууссан тул таслая. Одоо зарчмын зөрүүтэй саналын томъёоллоор санал хураалт явуулъя. 

1.“Цагааннуур” худалдааны чөлөөт бүс байгуулах тухай УИХ-ын тогтоолын төслийн нэрийг “Цагааннуур” худалдааны чөлөөт бүс байгуулахтай холбогдуулан авах арга хэмжээний тухай” гэж өөрчлөн дараахь зүйлүүдийг тусгах:

1.“Цагааннуур” худалдааны чөлөөт бүсийн эрх зүйн байдлын тухай хууль  батлагдсантай холбогдуулан дор дурдсан арга хэмжээ авч хэрэгжүүлэхийг Засгийн газар /Н.Энхбаяр/ -т даалгасугай:



1/ “Цагааннуур” худалдааны чөлөөт бүсэд зориулан олгох газрын хэмжээ, бүсийн хилийн цэсийг нарийвчлан тодорхойлж Улсын Их Хуралд өргөн мэдүүлэх;



2/ “Цагааннуур” худалдааны чөлөөт бүс байгуулахтай холбогдуулан эхний ээлжинд авах арга хэмжээний төлөвлөгөө гарган дэс дараатай хэрэгжүүлж ажиллах.

2. “Цагааннуур” худалдааны чөлөөт бүсийг  өргөтгөн  эдийн засгийн чөлөөт бүс байгуулах асуудлыг  судалж,  холбогдох саналаа Улсын Их Хуралд хэлэлцүүлэн  шийдвэрлүүлэхийг  Засгийн газар /Н.Энхбаяр/ -т даалгасугай.

3.Энэ тогтоолын биелэлтэд хяналт тавьж ажиллахыг Улсын Их Хурлын Эдийн засгийн байнгын хороо /Т.Очирхүү/-нд даалгасугай. УИХ-ын гишүүн Р.Сандалхан, Ц.Дамиран нарын гаргасан санал. Байнгын хороо дэмжсэн байна. Байнгын хорооны саналын дэмжье гэдгээр санал хураалт явуулъя. 

89.1 хувийн саналаар Байнгын хорооны санал дэмжигдлээ. 

Байнгын хорооноос гаргасан зарчмын зөрүүтэй саналаар санал хурааж дууслаа. Санал хураалтаа таслая. 

Байнгын хорооноос дээрх хуулийг анхны хэлэлцүүлгээр батлах тухай горимын санал гаргасан байна. За Бямбадорж гишүүн. 

Ж.Бямбадорж: Энэ дээр зөрчилдөөн байна гишүүд ээ, саяын тогтоол дотор нэг заалт байна. Бид худалдааны чөлөөт бүсийн тухай хууль баталчихаад ахиад энэ хуулийг өөрчилж ир гээд тогтоолоор үүрэг өгч байдаг тийм одоо юм байж таарах уу. Худалдаа, эдийн засгийн чөлөөт бүс гэдэг дахиад хууль гарна гэсэн үг шүү дээ, хууль чинь шинэчлэгдэнэ гэсэн үг. Тийм учраас хоёрдугаар хэлэлцүүлэг дээр энийгээ нэг эргэж хараачээ. Нэг хууль дөнгөж батлаад, баталсан хуулиараа өөр болгоод оруулаад ир гэж үүрэг өгдөг тийм ёс хаана байна, тийм логик гэж хаана байна. Магадгүй тийм юм хийж болно. Тэгвэл тэр чөлөөт бүсээ байгуулаад явж байх явц дундаа шаардлагатай бол Засгийн газар хийгээд оруулж ирээд, хуулиа өөрчлөөд батлана биз. Логикийн хувьд хууль баталчихаад хууль өөрчилнө гэж оруулж ирж болохгүй, энэ бол хоёрдугаар хэлэлцүүлгийн үед энэ нэг заалтыг харж үзээч. 

С.Төмөр-Очир: За энэ үнэхээр тийм юм хийсэн байна л даа. Эдийн засгийн байнгын хороо энэ юмандаа жаахан анхаармаар байна. Эдийн засгийн байнгын хороотой холбоотой ийм юм дандаа орж ирдэг, түрүү бас нэг бөөн будлиан орж ирсэн. Энэ одоо үнэхээр эдийн засгийн чөлөөт бүс байх шаардлагатай гэж үзэж байгаа юм бол энэ хуулиа батлах хэрэггүй шүү дээ. Нэг мөсөн одоо эдийн засгийн чөлөөт бүсээ л батлаад явах ёстой. Худалдааны чөлөөт бүс баталчихаад, баталсан хууль дотроо одоо тогтоол дагуулаад энэ хууль чинь ер нь хүчингүй шахуу хуульгүй гэсэн утгатай л юм болж байна. 

Одоо бол горимын саналаар санал хураах шаардлагагүй болчихлоо, яагаад гэхээр дахиад хэлэлцүүлэх шаардлагатай болчихлоо. Тэгэхээр горимын саналаар бол анхны хэлэлцүүлгээр батлая гэсэн горимын санал орж ирсэн. Энэ горимын саналыг бараг санал хураах шаардлагагүй. Тайлбар хэлэх хэрэггүй, ойлгомжтой. 

За Балсандорж гишүүн. 

Х.Балсандорж: Сайн унших юм бол ийм байгаа биз дээ, чөлөөт бүсийг өргөтгөнө гэж байгаа болохоос, дараагийн юу заагаагүй байгаа биз дээ. Тэр юмыг чинь буруу тайлбарлаад байна. Бид нар ярилцахдаа эхлээд ямар ч байсан худалдааны чөлөөт бүсээ байгуулъя, үйл ажиллагааг нь явуулъя. Ер нь бол цаашдаа худалдааны чөлөөт бүсийг өргөжүүлж, эдийн засгийн чөлөөт бүс байгуулах асуудлыг авч үзэх нь зүйтэй юм байна гэж оруулсан юм. Тэрнээс худалдааны чөлөөт бүсээ батлангуутаа энийг дараа нь өөрчилж оруулж ир гэсэн тийм асуудал байхгүй шүү дээ. Ойлгомжтой л байгаа биз дээ. 

С.Төмөр-Очир: Та нар цөмөөрөө монгол хэл мэдэж байгаа улсууд. Энэ чинь бол юу гэхээр бол өргөтгөх шаардлага одоо байгаа юм бол энэ чинь тогтоолд чинь тийм юм орж ирж байна, өргөтгөх шаардлага одоо байгаа юм бол ерөөсөө л эдийн засгийнхаа чөлөөт бүс байгуулах асуудлыг шийдэх ёстой шүү дээ. 

Х.Балсандорж: Эхний алхам бол худалдааныхаа чөлөөт бүсийг байгуулъя, дараагийн үе шатанд нь өргөжүүлээд эдийн засгийн чөлөөт бүс байгуулъя л гэж ярьж байгаа шүү дээ. Шууд эдийн засгийн чөлөөт бүс байгуулах бололцоо байхгүй. 

Ж.Бямбадорж: Бид бол хариуцлагатай байх ёстой. Энэ яагаад заавал чөлөөт бүс байгуулах болгонд хууль батла гэж байгаа юм, яагаад нэг ерөнхий хууль баталчихаад тэрнийхээ дагуу худалдааныхыг ч байгуулаад, эсвэл эдийн засаг, худалдааныхыг байгуулаад ингээд яваад байж болно. Именно бүр ямар бүс байх юм гэдэг дээр нь шууд Цагааннуурын тийм бүсийн тухай хууль, Замын-Yүдийн тийм бүсийн тухай хууль, Алтанбулагийн тийм бүсийн тухай хууль гэж хуулийн чинь нэр тийм байгаа байхгүй юу. 

Тэгээд өнөөдөр Цагааннуурын худалдааны чөлөөт бүсийн тухай хууль гэж хэлчихээд яг тэр хуулиа батлахаар зэрэг энэ хуулийн нэрийг дараа нь өөрчилж бүс статусын өөрчилж өргөтгөөд худалдаа, эдийн засгийн чөлөөт бүсийн хууль оруулж ирээ гэж ингэж хэлж болох уу, үгүй юу. Яагаад гэхээр энэ бол бусадтай огт адилхан асуудал бишээ гишүүд ээ. Хуулийг өөрчил гэж байгаа, энэ бол хэнтэй ч маргах эрхгүй асуудал. 

Бас энд ажил хариуцаж байгаагийн хувьд би энийг хэлэх ёстой. Сүүлийн үед хууль хоорондоо зөрчилдөөд ерөөсөө болохоо байсан. Ер нь Тамгын газар ч гэсэн энэ дээр анхаарах ёстой. Яагаад иймэрхүү юм нь дээр мэргэжлийн зөвлөлгөө өгч болдоггүй юм, тэгээд хэлэхээр зэрэг гишүүд авдаггүй гэдэг. Тамгын газар энийгээ хэлээд, ойлгуулаад ялангуяа Байнгын хороон дээр мэргэжлийн талаас нь хэлээд ингээд явах ёстой шүү дээ. Юуны төлөө энэ чинь хууль гэдэг технологи байдаг ёстой юм. 

С.Төмөр-Очир: За Сандалхан гишүүн. 

Р.Сандалхан: Нэгдүгээрт бол хуулийн ямарваа нэг зарчмын зөрүүтэй санал байхгүй учраас хуулийг батлах нь зүйтэй гэж үзэж байгаа. Тогтоолын төсөл дээр бол тийм асуудал байгаа зөрчилтэй бол бид саналаа татаж авлаа. Хоёрдугаар заалтыг хасаад тогтоолын бусад заалтыг гаргаад ингээд болох юмаа, татаж авлаа. 

С.Төмөр-Очир: Гишүүн татдаг хуультай, санал гаргасан гишүүн өөрийнхөө саналыг татаж болно. Байнгын хороо дэмжсэн болохоос Байнгын хорооны гаргасан санал биш энэ бол. 

Энд маргаад байх юм байхгүй, энэ асуудал юу гэхээр үнэхээр судлагдаж явж байгаад энэ одоо зайлшгүй ийм ийм шаардлагатай гэвэл Засгийн газар санаачлаад юмуу, Их Хурлын гишүүн санаачлаад орж ирэг л дээ, бид энийг ерөөсөө үгүйсгэж байгаа юм байхгүй. Хуулиа баталчихаад энэ хууль дотроо энхийг өөрчлөө гэсэн тогтоолын заалт ордог бол логикийн хувьд болохгүй байна гэж байна. Тэрнээс энийг бол бид нар цаашдаа өргөтгөөд эдийн засгийн, худалдаа, эдийн засгийн чөлөөт бүс болно уу, ямар чөлөөт бүс болохын тухайд энд хааж байгаа юм байхгүй. 

За Сандалхан гишүүн энэ заалтыг татаж байна, бусад заалтууд нь хэвээрээ. Бид Байнгын хорооны саналаар анхны хэлэлцүүлгээр батлая гэсэн горимын саналыг дэмжье гэдгээр санал хураалт явуулъя. 

Бүгд 


45

Зөвшөөрсөн 
39

Татгалзсан 

  6

86.7 хувийн саналаар горимын санал дэмжигдлээ. 

Горимын санал дэмжигдсэн учраас Цагааннуур худалдааны чөлөөт бүсийн эрх зүйн байдлын тухай хуулийг бүхэлд нь батлая гэдгээр санал хураалт явуулъя. 

Бүгд 


46

Зөвшөөрсөн 
44

Татгалзсан 

  2

95.7 хувийн саналаар Цагааннуурын худалдааны чөлөөт бүсийн эрх зүйн байдлын тухай хууль батлагдлаа. 

За одоо энэ хууль батлагдсантай холбогдуулж Цагааннуур худалдааны чөлөөт бүс байгуулахтай холбогдуулан авах арга хэмжээний тухай УИХ-ын тогтоолын төслийг бүхэлд нь батлая гэдгээр санал хураалт явуулъя. 

Бүгд 


46

Зөвшөөрсөн 
42

Татгалзсан 

  4

91.3 хувийн саналаар Цагааннуур худалдааны чөлөөт бүс байгуулахтай холбогдуулан авах арга хэмжээний тухай УИХ-ын тогтоол батлагдлаа. 

Ажлын хэсгийнхэнд баярлалаа. 

Эцсийн найруулга сонсоё. Элчин сайдын яаманд газар ашиглуулах тухай УИХ-ын тогтоолын эцсийн найруулга тарсан, саналтай гишүүн байна уу. Саналтай гишүүн байхгүй байна. Эцсийн найруулга сонслоо. 

Yйлдвэрлэл, технологийн парк байгуулж хөгжүүлэх Yндсэн чиглэл батлах тухай тогтоолын эцсийн найруулга тарсан, энэтэй холбоотой саналтай гишүүн байна уу. Саналтай гишүүн байхгүй байна. Эцсийн найруулга сонслоо.

ХОЁР.Баярын болон тэмдэглэлт өдрүүдийн тухай хуулийн төсөл болон Оюуны өмчийг хамгаалах өдөр бий болгох тухай, Хоршоологчдын өдөр бий болгох тухай, Хүчирхийллийн эсрэг өдөр бий болгох тухай УИХ-ын тогтоолын төсөл /эцсийн хэлэлцүүлэг/ 

С.Төмөр-Очир: Ажлын хэсэгт Ерөнхийлөгчийн Тамгын газрын ахлах референт Болбаатар, Засгийн газрын Хэрэг эрхлэх газрын референт Донжчинбуу, Оюуны өмчийн газрын дарга Чинбат нар ирсэн байна. 

Хуулийн төслийн эцсийн хэлэлцүүлэгт бэлтгэсэн тухай Төрийн байгуулалтын байнгын хорооны танилцуулгыг сонсоё. Танилцуулгыг УИХ-ын гишүүн Н.Болормаа танилцуулна. Н.Болормаа гишүүнийг индэрт урьж байна. 


Н.Болормаа: Улсын Их Хурлын дарга эрхэм гишүүд ээ.


Баярын болон тэмдэглэлт өдрүүдийн тухай хуулийн төслийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2003 оны 12 дугаар сарын 12-ны өдөр хийж, төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Байнгын хороо уг төслийг эцсийн хэлэлцүүлэгт бэлтгэсэн тухай асуудлыг 2003 оны 12 дугаар сарын 16-ны өдрийн хуралдаанаар хэлэлцээд дараахь танилцуулгыг оруулж байна. Үүнд:


1.Баярын болон тэмдэглэлт өдрүүдийн тухай хуулийн төслийн анхны хэлэлцүүлгийг хийх явцад төсөлд “үндэсний баярын өдөр”, “нийтээр тэмдэглэх баярын” өдөр гэснийг Хөдөлмөрийн тухай хуулийн дагуу нэгтгэхээр өгсөн чиглэлийг үндэслэн уг төслийн хуулийн зорилт, нэр томъёоны тодорхойлолт, зэргийг өөрчлөн найруулсан.


2.Улсын Их Хурал, Засгийн газар, аймаг, нийслэлийн иргэдийн Төлөөлөгчдийн Хурал, аймаг, нийслэл, сум, дүүргийн Засаг даргын бүрэн эрхийг нэгтгэх санал хураагдаж дэмжигдсэний дагуу төслийн холбогдох заалтуудыг  нэгтгэж өөрчилсөн болно.


3.Нийтээр тэмдэглэхээс бусад ой, түүхэн үйл явдал, салбарын болон зарим ажил мэргэжлийн ажилтан, ажилчдын өдөр, энэ хуульд зааснаас бусад олон улсын байгууллагаас дэлхий нийтээр тэмдэглэхээр тогтсон тэмдэглэлт өдрийг Засгийн газар тогтоож, баярын болон тэмдэглэлт өдрүүдийг тэмдэглэн өнгөрүүлэх журам баталж байхаар тогтоолын төсөл оруулж байна.   


Улсын Их Хурлын эрхэм гишүүд ээ,


Баярын болон тэмдэглэлт өдрүүдийн тухай, Хуулийн зарим зүйлийг хүчингүй болсонд тооцох тухай, БНМАУ-ын Ардын Их Хурлын Тэргүүлэгчдийн зарим зарлиг хүчингүй болсонд тооцох тухай хуулийн төсөл, Тогтоол, тогтоолын заалт хүчингүй болсонд тооцох тухай, Хууль хэрэгжүүлэх арга хэмжээний тухай, Тогтоолын төслүүд буцаах тухай Улсын Их Хурлын тогтоолын төслийг хэлэлцэн шийдвэрлэж өгнө үү.


Анхаарал тавьсанд баярлалаа.


С.Төмөр-Очир: За Болормаа гишүүнд баярлалаа. Байнгын хорооны танилцуулгатай холбогдуулж асуулт асуух гишүүн байна уу. За Баасанжав гишүүн. Өөр гишүүн байхгүй байна, Баасанжав гишүүнээр таслая. Баасанжав гишүүнийг асуултаа асуухыг урьж байна. 


Ц.Баасанжав: Энэ дүгнэлтийн гуравдугаар зүйлтэй холбогдуулж нэг асуулт асууя. Энэ хуульд зааснаас бусад олон улсын байгууллагаас дэлхий нийтээр тэмдэглэхээр тогтсон тэмдэглэлт өдрийг Засгийн газар тогтооно гэж ингэж ерөөсөө энэ хуулийг хэлэлцэхээс эхлээд ийм томъёоллоор яваад байгаа. Энд одоо олон улсын хэмжээнд тэмдэглэдэг, дэлхий нийтээр тэмдэглэдэг ийм тэмдэглэлт өдрийг заавал ингэж хоёр хувааж, нэгийн Их Хурлын гарч байгаа хуульд хуульчилж, нэг хэсгийн хаяад байдгийн учир шалтгааныг би асуугаад байгаа юм. Энэ зарчим бол нэг л байх ёстой. 

Ер нь бол олон улсын хэмжээнд тэмдэглэж байгаа тэмдэглэлт өдрийг бол энэ хуулиар хуульчлаад байх шаардлага байхгүй гэж үзсний үндсэн дээр бол би энэ Байнгын хороогоор энэ асуудлыг нэгдүгээр хэлэлцүүлэг хийхэд зарчмын зөрүүтэй саналыг одоо Батболд гишүүн, Түмэндэмбэрэл гишүүн бид 3 гаргаж тодорхой санал энд оруулсан юм. Энд нийтээр тэмдэглэх тэмдэглэлт өдөр гэдэг дотор одоо Эрүүл мэндийг хамгаалах өдөр, Гэр бүлийн өдөр, Байгаль орчныг хамгаалах өдөр гэсэн энэ 3 өдрийг хасъя гэж. Тэгээд тодорхой тайлбар хэлсэн. Тэгээд санал хураасан Байнгын хорооны нэгдүгээр хэлэлцүүлэг дээр. Тэгээд санал хураагаад нэгдсэн чуулган дээр нэгдүгээр хэлэлцүүлэг хэлэлцэхэд энэ асуудал саналын зөрүүтэй томъёолол дүгнэлтэнд орхигдсон байхыг би нэгдсэн чуулганы анхааралд хандуулж асуулт тавьсан энэ асуудлыг. Тэгээд эцсийн хэлэлцүүлэг хэлэлцэх Байнгын хорооны хурал дээр өөрийнхөө саналыг тодорхой илэрхийлсэн. Тэгээд миний энэ санал бол хэлэлцэгдэхгүй байгаа юм. Түмэндэмбэрэл гишүүн, Батболд гишүүн хоёр саналаа татаад авсан юм шиг байгаа юм, би бол татаж аваагүй. Байнгын хорооны нэгдүгээр хэлэлцүүлэг дээр бол саналын зөрүүтэй томъёолол дотор Батболд гишүүн, Баасанжав гишүүн, Түмэндэмбэрэл гишүүн санал гаргасан, Байнгын хороо дэмжээгүй, цөөнх байхгүй гэж орж ирж санал хураагдах ёстой Дэгээр. Тэгтэл тэгээгүй орхисон байсан. Тийм учраас би энэ асуудлыг бол нэгдүгээр хэлэлцүүлэг хэлэлцэж байгаа нэгдсэн чуулган дээр асуудал тавиад эцсийн хэлэлцүүлгийн Байнгын хорооны хуралд орж ирж санал бодлоо илэрхийлэхэд бол энэ асуудлыг авахгүй байгаа юм. 

Тэгэхээр энэ хуулийн 3.1.2-т бол ийм асуудал орж ирж байгаа юм, нийтээр тэмдэглэх тэмдэглэлт өдөр гэдгийн тодорхойлолтыг өгөхдөө түүхэн болон тодорхой үйл явдалтай холбоотой гэж байгаа. Би энд Гэр бүлийн өдөр, Байгаль орчныг хамгаалах өдөр гэдэг нь түүхэн тодорхой ямар үйл явдалтай холбоотой асуудал юм. 

Хоёрдугаарт бол нийтээр тэмдэглэж заншсан өдрийг хэлнэ гэж байгаа. Гэр бүлийн өдрийг бол одоо бүх нийтээрээ тэмдэглээд заншсан тийм юм бол би ойлгож, олж харахгүй байгаа. Гэхдээ энэ 3 баярыг тэмдэглэхийг бол би үгүйсгээгүй. Тэр бол олон улсынхаа хэмжээнд дэлхийн нийтээр тогтсон өдрөө олон улсын тэр Засгийн газрын, Их Хурлын тогтоолд орж байгаа заалтаараа Засгийн газар шийдээд ингээд тэмдэглээд явж байг, энэ хуулийн жагсаалтаас бол нийтээр тэмдэглэх тэмдэглэлт өдрийн тоог ингэж нэмэгдүүлээд байх шаардлага байхгүй юу. Жишээ нь, Байгаль орчныг хамгаалах өдөр бол дэлхий нийтээрээ бол 6 сард тэмдэглэж байгаа, Их Хурлын хуулиар бол салбарын чанартай Байгаль орчныг хамгаалах өдөр гэдгийг гаргаад 9 сард 7 хоног тэмдэглэхээр энэ дотор орчихоод байгаа юм. Тийм учраас энийг дэлхий нийтээр тэмдэглэх өдөр нь 6 сараар явах юмуу гэдэг асуудлыг надаас өөр Их Хурлын гишүүн нэгдсэн чуулган дээр саналаа гаргасан. Ямар салбарын чанартай тэмдэглэлт өдөр энэ дотор орж ирж хуульчлагддаг юм, ямарын болохоор Засгийн газар шийд гээд ингэж байгаа юм. Тэгэхээр энэ 3 дугаар заалтыг учир шалтгааныг тодорхой тайлбарлаж өгөөчээ. 

Би энэ дээр хатуу байр суурь эзлээд энэ 3 баярыг хасах гээд байгаа юм ерөөсөө байхгүй. Гагцхүү Дэгийн хуулийн дагуу энийг Их Хуралд нэгэнт тодорхой санал гарсан байхад энэ бол олонхийн саналаар хэлэлцэгдээд шийдэгдэх ёстой. Гэтэл ажлын хэсэг бол энэ асуудлыг ерөөсөө авахгүй, Их Хуралд оруулж ирэхгүй, дүгнэлтэнд ч байхгүй, саналын зөрүүтэй томъёололд ч байхгүй ийм асуудал орж ирэхээр би жоохон гайхаад, ер нь ямар зарчимгүй асуудал болж байна гэдэг үүднээс би энийг асууя гэж зориуд бодсон юм. Би асууна гэдгээ ч Байнгын хорооны хурал дээр хэлсэн. Цөөнх болсон гэж хэлж үзсэн, нэгдсэн чуулган дээр энэ юмаа хэлнэ гэж хэлсэн. Тэгээд энэ дотор бол дүгнэлтэнд ерөөсөө байхгүй байгаа. 

С.Төмөр-Очир: За Жасрай гуай. 

П.Жасрай: Баярлалаа. Энэ ингэсэн юм, анхны хэлэлцүүлэг Байнгын хороон дээр хийж байхад энэ асуудлаар Батболд, Түмэндэмбэрэл хоёр цөөнх болно гэж санал гаргаад, тэгээд дүгнэлтийг бичгээр хийгээд байж байсан редакцийн тэр хэсэг дээр Батболд, Түмэндэмбэрэл хоёр бид хоёр нэрээ татаж авлаа, цөөнх болохгүй гээд өөрсдөө гараараа хасаад өгсөн юм. Анхнаасаа анхны хэлэлцүүлэг хийсэн Байнгын хорооны дүгнэлтэнд, хурал дээр ч цөөнх болно гэсэн гишүүн нь Батболд, Түмэндэмбэрэл хоёр байсан. Баасанжав гишүүний нэр тэнд байгаагүй юм л даа. Тэгээд Батболд, Түмэндэмбэрэл хоёр өөрсдөө нэрээ татсан учраас чуулганд энд цөөнх байхгүй гэдгээр оруулсан учиртай юм. Би тэрийг л тайлбарлах гэсэн юм. 

С.Төмөр-Очир: За баярлалаа. Санал хураалтаа явуулъя. Жасрай гуайн хэлсэн дээр манай Тамгын газраас ажилласан улсууд яг Жасрай гуайн хэлснийг баталж байгаа юмуу, Баасанжав гишүүн нэрээ өгсөн юмуу гэдгийг Тамгын газрынхан хэлээдэхээч. 

Ц.Баасанжав: Хамгийн гол нь санал хураасан байхгүй юу, тэгээд санал хураачихаад тэр чинь олонхи болох уу, цөөнх болох уу гэдэг нь хамаагүй шүү дээ. Тэгээд тэр чинь цөөнх байхгүй, Байнгын хороо дэмжээгүй гээд орж ирж санал хураагдах ёстой шүү дээ. Би энэ хоёрын нэрээ татсныг мэдээгүй байхгүй юу. Байнгын хорооны хурал дээр энэ хоёр нэрээ татлаа гэж албан ёсоор илэрхийлээгүй байхгүй юу. 

С.Төмөр-Очир: За Тамгын газрынхан хариулаадах. Энд маргаад байх явдал байхгүй, саналаа татсан бол санал хураагдаггүй номтой. 

Э.Энхнаран:  Анхны хэлэлцүүлгийн үеэр Батболд гишүүн, Түмэндэмбэрэл гишүүн хоёр саналын томъёолол бичиж өгсөн энэвгээр. Тэгээд хэлэлцүүлгийн явцад яг энэ нэгдсэн хуралдаан орохын өмнө тэр хоёрын гаргасан саналыг найруулгаар зөвшөөрсөн юм л даа Бадам гишүүн ахлагчтай ажлын хэсэг. Тэгээд энийг татаад авсан байгаа, тэгээд санал хураагаагүй. 

С.Төмөр-Очир: За ойлгомжтой. Дэгээ гишүүдэд тайлбарлаж өгмөөр байна, гишүүд ч гэсэн уншиж баймаар байна. Анхны хэлэлцүүлгийн үед саналаа татаад авсан бол тэр бол нэгэнт санал татагдсан учраас чуулган дээр санал хураагдахгүй. Та ерөөсөө саналаа гаргаагүй юм байна. Та бол анхны хэлэлцүүлэг дээр Жасрай гуайн ярьж байгаагаар бол анхны хэлэлцүүлгийн үед Түмэндэмбэрэл, Батболд хоёр саналаа гаргаад та саналаа гаргаагүй юм байна. Тэрийг та дотроо дэмжиж явсан юм байна, дотроо дэмжих нь хамаагүй, нөгөө санал гаргасан гишүүд саналаа буцаагаад татчихаар л таны санал давхар алга болчихож байгаа байхгүй юу. Та өөрөө бичиж өгөөд ингэсэн бол өөр хэрэг. 

За ойлгомжтой юм байна. Санал хураасан нь байтугай, сая бид нар дөнгөж Сандалхан гишүүн тогтоол дээр санал хураалгачихаад, дараа нь саналаа татчихлаа, энэтэй ялгаа байхгүй байхгүй юу. 

За ингээд асуулт, хариултаа таслая. Ингээд Баярын болон тэмдэглэлт өдрүүдийн тухай хуулийг бүхэлд нь батлая гэдгээр санал хураалт явуулъя. 

Бүгд 


47

Зөвшөөрсөн 
37

Татгалзсан 

10

78.7 хувийн саналаар Баярын болон тэмдэглэлт өдрүүдийн тухай хууль бүхэлдээ батлагдлаа. 

Хуулийн зарим зүйлийг хүчингүй болсонд тооцох тухай хуулийг бүхэлд нь батлая гэдгээр санал хураалт явуулъя. 

Бүгд 


47

Зөвшөөрсөн 
34

Татгалзсан 

13

72.3 хувийн саналаар Байнгын хорооны санал дэмжигдлээ. 

БНМАУ-ын Ардын Их Хурлын Тэргүүлэгчдийн зарим зарлиг хүчингүй болсонд тооцох тухай хуулийг бүхэлд нь батлая гэдгээр санал хураалт явуулъя. 

Бүгд
 

47


Зөвшөөрсөн 
35


Татгалзсан 

12


74.5 хувийн саналаар БНМАУ-ын Ардын Их Хурлын Тэргүүлэгчдийн зарим зарлиг хүчингүй болсонд тооцох тухай хууль батлагдлаа. 


За Бямбадорж дарга. 


Ж.Бямбадорж: Тэгэхээр Нарантуяа дарга аа, Тамгын газарт нэг зүйлийг анхааруулахгүй бол болохгүй нь. Хууль зүйн яамтай хамтраад аль нөгөө хавсралтын хуулиар чинь энэ Ардын Их Хурлын Тэргүүлэгчдийн зарлиг бүгд хүчингүй болсон байх ёстой. Одоо хүчин төгөлдөр байгаа зарлиг байгаа бол энийгээ авч үзэж хууль болгох юмуу, өөр юу байх юм энийг одоо Хууль зүйн яамтай ярьж шийдэхгүй бол бид бас нэг ийм хааяа нэг гарч ирээд байх юм. Уг нь хавсралт хуулиар чинь бид 1996 он гэхэд хүчингүй болсон байх ёстой шүү. 


С.Төмөр-Очир: За Тогтоол, тогтоолын заалт хүчингүй болсонд тооцох тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд 


46


Зөвшөөрсөн 
37


Татгалзсан 

  9


80.4 хувийн саналаар Тогтоол, тогтоолын заалт хүчингүй болсонд тооцох тухай УИХ-ын тогтоол батлагдлаа. 


Хууль хэрэгжүүлэх арга хэмжээний тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд 


47


Зөвшөөрсөн 
41


Татгалзсан 

  6


87.2 хувийн саналаар Хууль хэрэгжүүлэх арга хэмжээний тухай УИХ-ын тогтоол батлагдлаа. 


Оюуны өмчийг хамгаалах өдөр, Хоршоологчдын өдөр бий болгох тухай УИХ-ын тогтоолын төслүүдийг буцаах тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд 


47


Зөвшөөрсөн 
43


Татгалзсан 

  4


91.5 хувийн саналаар Оюуны өмчийг хамгаалах өдөр, Хоршоологчдын өдөр бий болгох тухай УИХ-ын тогтоолын төслүүдийг буцаах тухай УИХ-ын тогтоол батлагдлаа. 


Ажлын хэсгийнхэнд баярлалаа. Редакци дээр анхаараарай. Тамгын газрынхан Төртогтох гишүүнтэй уулзаад саналын асуугаад, редакци дээрээ хараарай. 


ГУРАВ.Хэрэглэгчийн эрхийг хамгаалах тухай хуулийн төсөл /анхны хэлэлцүүлэг/

С.Төмөр-Очир: За ажлын хэсгийг урьж байна. Төслийн талаар Нийгмийн бодлогын болон Хууль зүйн байнгын хорооны хамтарсан дүгнэлтийг сонсоё. Дүгнэлтийг УИХ-ын гишүүн Э.Гомбожав танилцуулна. Э.Гомбожав гишүүнийг индэрт урьж байна. 


Э.Гомбожав: Улсын Их Хурлын дарга, эрхэм гишүүд ээ.


Монгол Улсын Засгийн газраас өргөн мэдүүлсэн Хэрэглэгчийн эрхийг хамгаалах тухай хуулийн төслийг хэлэлцэх эсэх асуудлыг Улсын Их Хурлын  2003 оны 12 дугаар сарын 12-ны өдрийн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Нийгмийн бодлогын болон Хууль зүйн  байнгын хороодод шилжүүлсэн билээ. 

Байнгын хороодын 2003 оны 12 дугаар сарын 17-ны өдрийн хамтарсан хуралдаанаар уг хуулийн төслийг хэлэлцээд дараахь дүгнэлтийг гаргаж байна. 

 
Нэг.Хэрэглэгчийн эрхийг хамгаалах тухай хуулийн төслийг анхны  хэлэлцүүлэгт бэлтгэх явцад дараахь зарчмаар өөрчлөлт оруулах саналыг Улсын Их Хурлын нэгдсэн хуралдаанд оруулах нь зүйтэй гэж үзлээ. Үүнд:  

1.Төслийн нэр томъёоны тодорхойлолтод “ажил гүйцэтгэх, үйлчилгээ үзүүлэх”  гэсэн ойлголтыг Иргэний хуульд тодорхойлсний дагуу ойлгохоор тусгах.  Ингэснээр уг хуульд хэрэглэгдэж байгаа “ажил, үйлчилгээ” гэдгийг нэг мөр ойлгож хуулийг цаашид зөв хэрэглэх нөхцөл бүрдэнэ гэж үзэв.

2.Төслийн 5.4-т бараа, ажил, үйлчилгээний чанар, аюулгүй байдлыг хангаагүйгээс хэрэглэгчийн амь насанд аюул, эрүүл мэнд, эд хөрөнгө, хүрээлэн байгаа орчинд гэм хор учруулсны төлбөрийг мэргэжлийн хяналтын байгууллагын байцаагч хуульд заасан торгуулийн хэмжээгээр буруутай этгээдээр нөхөн төлүүлэх эрхтэй байхаар тусгасан нь Иргэний хуулийн гэм хорыг арилгах, гэм хор учруулснаас үүсэх үүрэгтэй зөрчилдөж байгаа тул уг заалтыг Иргэний хуультай нийцүүлж өөрчлөн тусгах.

3.Төслийн 5.3-т баталгаат хугацаа тогтоогоогүй бараанд уг барааг худалдан авагчид шилжсэн өдрөөс эхлэн хэрэглэгч нь 1 жилийн хугацаанд барааны чанар, аюулгүй байдлын баталгаа авах эрхтэй байхаар заасан нь Иргэний хуулийн 254.6 буюу “баталгаат хугацаа тогтоогоогүй бол тухайн эд хөрөнгийн өмчлөх эрхийг  шилжүүлэн авснаас хойш   6 сарын дотор доголдлыг илрүүлсэн бол худалдан авагч”  хохирлоо төлүүлэх талаар шаардлага тавих эрхтэй зөрчилдөж байна. Иймд Иргэний хуулийн энэ заалттай нийцүүлж  “1 жилийн хугацаанд” гэснийг “6 сарын хугацаанд” гэж өөрчлөх. 

4.Төслийн 6.3-т барааны доголдлыг арилгуулах талаар хэрэглэгчээс худалдагчид тавьж болох шаардлагуудыг зааж өгчээ. Гэвч зарим шаардлагын төрлийг дутуу заасан учир Иргэний хуультай нийцүүлэх үүднээс ”гэрээнд заасан тоо, хэмжээнээс дутуу барааг хүлээн авахаас татгалзах, эсхүл зөрүү мөнгийг авах” гэсэн энэ шаардлагын төрлийг нэмж тусгах нь зүйтэй гэж үзсэн. Энэ асуудлаар УИХ-ын гишүүн Т.Ганди цөөнх болсон.
5.Төслийн 11.1-д хэрэглэгч нь зөвхөн барааны доголдлын талаар гомдлын шаардлага гаргах эрхтэй байхаар тусгажээ. Иргэний хуульд зааснаар гэрээний нөхцөл зөрчсөн, эсхүл гүйцэтгэсэн ажилд ямар нэг доголдол байвал энэ тухай гомдлын шаардлагыг хэдийд уг доголдлыг илрүүлснээс шалтгаалан тодорхой  хугацаанд гаргах эрхтэй байна. Иймд уг заалтыг Иргэний хуультай нийцүүлж  “Хэрэглэгч нь бараа, ажил, үйлчилгээнд доголдол илэрсэн тохиолдолд Иргэний хуулийн 254, 349 дүгээр зүйлд заасан хугацааны дотор гомдлын шаардлага гаргах эрхтэй.”  гэж өөрчлөх.  

6. Төслийн 18 дугаар зүйл буюу “Хэрэглэгчийн эрхийг хамгаалах Засгийн газрын чиг үүрэг” гэсэн зүйлийг “Хэрэглэгчийн эрхийг хамгаалах төрийн захиргааны төв байгуулагын чиг үүрэг” байхаар өөрчилж , уг зүйлд хэрэглэгчийн эрхийг хамгаалахтай холбогдсон асуудлаар хяналт шалгалт явуулах, мэдээлэл, сурталчилгаа хийх, сургалт зохион байгуулах үйл ажиллагааг энэ чиглэлийн үйл ажиллагаа явуулдаг  төрийн бус байгууллагаар гэрээний үндсэн дээр гүйцэтгүүлэх тухай заалтыг нэмэх. Түүнчлэн доод шатандаа ч энэ зарчмаар хамтарч ажиллах нь зүйтэй гэж үзлээ. 


7. Хэрэглэгчийн эрхийг хамгаалах чиглэлээр үйл ажиллагаа явуулдаг төрийн бус байгууллагын эрх, үүрэгт /одоогийн дагаж мөрдөж байгаа хуулийн заалт/  хэрэглэгчийн эрхийг хамгаалсан хууль тогтоомжийн биелэлтийг шалгах, дүнг нийтэд мэдээлэх, хэрэглэгчийн гаргасан гомдол, саналыг үндэслэн  улсын хяналтын байгууллагын үйл ажиллагааны талаар санал, дүгнэлт гаргах, түүнийгээ холбогдох байгууллагад тавьж шийдвэрлүүлэх  заалтуудыг нэмж тусгах тухай гишүүдийн гаргасан саналыг Байнгын хороод дэмжсэн болно. 


Мөн энэ байгууллагын эрх үүрэгт “барааны чанар, аюулгүй байдал, зах зээлийн бодит үнийн тухай хэрэглэгчид мэдээлэх, зөвлөгөө өгөх” гэсэн заалт нэмж тусгая гэсэн УИХ-ын гишүүн Н.Болормаа, Д.Туяа нарын саналыг Байнгын хороод дэмжсэн. Энэ асуудлаар УИХ-ын гишүүн Т.Ганди цөөнх болсон. 

8.Төслийн 21.1-ийг “Хэрэглэгчийн эрхийг хамгаалах тухай хууль тогтоомжийн биелэлтэд төрийн болон мэргэжлийн хяналтын байгууллага хяналт тавина” гэж өөрчлөн бусад заалтыг нь  хасах нь зүйтэй гэж үзэв. Учир нь энэ зүйлд мэргэжлийн хяналтын байгууллагын бүрэн эрхийг гүйцэт тусгаагүй бөгөөд түүний хяналтын үйл ажиллагаа нь Төрийн хяналт шалгалтын хуулиараа бүрэн зохицуулагдана гэж үзсэн. 

Хоёр. Төслийн 22 дугаар зүйлд хариуцлагын арга хэмжээг тооцохдоо одоогийн дагаж мөрдөж байгаа Захиргааны хариуцлагын тухай хуулиа баримтлах нь зарчмын хувьд зөв гэж үзлээ. 

Гурав. Байнгын хороодын хамтарсан хуралдаан дээр УИХ-ын гишүүдээс уг төсөлтэй холбогдуулан нэр томъёог жигдлэх, зүйл, заалтын хоорондын уялдааг хангах, түүнчлэн хэл, найруулгын чанартай зарим засвартай холбогдуулан гаргасан саналаар тусгайлан санал хураалгах шаардлагагүй гэж үзсэн бөгөөд үүнийг ажлын хэсэгт даалгасан болно.

Дөрөв. Засгийн газраас Хэрэглэгчийн эрхийг хамгаалах тухай энэхүү хуулийн шинэчилсэн найруулгын төслийг төслийг өргөн мэдүүлэхдээ өмнөх дагаж мөрдөж байгаа хуулиа хүчингүй болгох тухай хуулийн төслийг хамтад нь ирүүлээгүй бөгөөд төслийн эцсийн хэлэлцүүлгийн шатанд энэ асуудлыг шийдвэрлэх боломжтой гэж үзлээ. 

Эрхэм гишүүд ээ.

Хэрэглэгчийн эрхийг хамгаалах тухай хуулийн төслийн талаар гаргасан зарчмын зөрүүтэй саналыг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.


Ж.Бямбадорж: За баярлалаа. Гишүүд ээ, хэлэлцэх асуудал өнөөдөр нилээн дөхөж байна, тэгэхдээ 11.00 цагаас Эдийн засгийн байнгын хороо нэн яаралтай худалдах шаардлага гарч ирж байгаа. Тийм учраас Эдийн засгийн байнгын хорооны ирцийг энэ явц дунд бүрдүүлээрэй гэж хэлье. Yдээс өмнө багтаж бусад асуудлын хүрээнд нэг асуудал хэлэлцэнэ. За энийг урьдчилан анхааруулж, гишүүдийн ирцийг байлгахыг хүсч байна, хуралдаан хаалттай болно. 


За өнөөдрийн энэ хуулийг хэлэлцэх ажлын хэсэгт Чинзориг НХХЯ-ны дэд сайд, Ганболд мөн яамны газрын дарга, Нарангэрэл мөн яамны газрын дарга, Батсүх мөн яамны мэргэжилтэн ийм улсууд оролцож байна. 


Байнгын хорооны дүгнэлттэй холбогдуулж асуух асуулттай гишүүн байна уу. Дамиран гишүүн асуух гэж байна уу. За Дамиран гишүүн асууя. 


Ц.Дамиран: За баярлалаа. Би нэг энэ саналын зөрүүтэй томъёоллоос нэг зүйл асууя. 9 дүгээр зүйл дээр байгаа, хуулийн 14.1-ийн гээд үйлдвэрлэгч, гүйцэтгэгч нь бараа, ажил үйлчилгээний баталгаат хугацааг тогтооно гээд ингээд найруулгаар оруулж байна л даа. Тэгэхээр зарим хууль дээр бол зарим бараа, ажил үйлчилгээний баталгаат хугацааг хуулиар тогтоосон байдаг. Жишээлбэл Барилгын хууль дээр барилгын баталгаат хугацааг Барилгын хуулиар тогтоодог. Гэтэл энэ хуулиар бол тэр хууль ерөөсөө хамаа байхгүй гүйцэтгэгч нь тогтоох нь л дээ янз нь. Тийм учраас ажлын хэсэг юу гэж бодож байна, энийг хуулинд тодотгол хийгээд, хуульд өөрөөр заагаагүй бол тэр одоо баталгаат хугацааг худалдагч нь юмуу, гүйцэтгэгч нь тогтооно гэсэн ийм байдлаар оруулж болох уу. Энэ одоо бусад хуулийг судалсан юм болов уу, өөрөөр хэлбэл энэ хуулиар ингээд явах юм бол барилгын баталгаат хугацааг гүйцэтгэгч нь тогтоох нь л дээ янз нь. Барилгын хуулинд зааснаар доогуур тогтоож болно гүйцэтгэгч нь. Ийм юм гарах гээд байна л даа. 


Ж.Бямбадорж: За баярлалаа. Гомбожав гишүүн хариулъя.  


Э.Гомбожав: Тэр бараа, ажил үйлчилгээний баталгаат хугацаа тогтоогдоогүй нөхцөлд гэж оруулсан, тэгэхээр өөрсдөө тогтооно гэж. Тэр бид зарим хуулиар үнэхээрийн барилгын хувьд бол онцлог л доо яг хуулиар нь хугацааг нь тогтоогоод өгсөн. Тэгэхээр зэрэг сая Дамиран гишүүний хоёр дахь хэлэлцүүлэг дээр Дамиран гишүүний найрлагыг бид авах бүрэн бололцоотой гэж үзэж байна. 


Ж.Бямбадорж: Тэгэхдээ хуульд өөрөөр заагаагүй гэдгээр. 


За Байнгын хорооны дүгнэлттэй холбогдуулж асуух асуулттай гишүүд нэрээ ирүүлж, асууж дууслаа. Одоо зарчмын зөрүүтэй саналаар санал хураалт явуулъя, ирц бүрдүүлээрэй. 


1.Төслийн “Нэр томъёо” гэсэн 3.1-д  дараахь агуулгатай заалт шинээр нэмэх: 

“3.1.6. ажил гүйцэтгэх,  үйлчилгээ үзүүлэх”  гэж  Иргэний хуулийн 343, 359 дүгээр зүйлд заасныг.”  

Байнгын хороод дэмжсэн, Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
32

Татгалзсан 

  9

78.0 хувийн саналаар санал дэмжигдлээ. 

2.Төслийн 4.1.1-ээс “ёс зүйн” гэснийг хасах.

Байнгын хороод дэмжсэн.  Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
35

Татгалзсан 

  6

85.4 хувийн саналаар санал дэмжигдлээ.  

3.Төслийн 5.4-ийг дараахь байдлаар өөрчлөн найруулах: 

“5.4.Бараа, ажил, үйлчилгээний чанар, аюулгүй байдлыг хангаагүйгээс хэрэглэгчийн амь насанд аюул, эрүүл мэнд, эд хөрөнгө, хүрээлэн байгаа орчинд гэм хор учруулсны төлбөрийг Иргэний хуулийн арван найм, тавин хоёрдугаар   бүлэгт заасны дагуу буруутай этгээдээр нөхөн төлүүлэх эрхтэй. ”.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. 

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
35

Татгалзсан 

  6

85.4 хувийн саналаар санал дэмжигдлээ. 

4. Төслийн 5 дугаар зүйлд дараахь хэсэг шинээр нэмэх:

“5.5. Хэрэглэгч нь чанаргүй бараа, ажил, үйлчилгээний улмаас зөрчигдсөн эрхээ хэрэглэгчийн эрх ашгийг хамгаалах чиглэлээр үйл ажиллагаа явуулдаг төрийн бус байгууллагаар дамжуулан хамгаалуулах эрхтэй.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
30

Татгалзсан 

11

73.2 хувийн саналаар санал дэмжигдлээ.  


5. Төслийн 5.3-ийн  “1 жилийн гэснийг ”6 сарын” гэж өөрчлөх.

Байнгын хороод дэмжсэн. Санал гарагсан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Саяын Дамиран гишүүний санал энд орох ёстой, өөрөөр хэлбэл хуульд өөрөөр заагаагүй бол 6 сарын гэдэг ийм томъёололтойгоор энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдлээ.  

6.Төслийн 6 дугаар зүйлд ”гэрээнд заасан тоо, хэмжээнээс дутуу барааг хүлээн авахаас татгалзах, эсхүл зөрүү мөнгийг авах” гэсэн заалт нэмэх.
Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. 


Энэ саналыг дэмжье гэсэн санал хураалт явуулъя.


Бүгд 


41


Зөвшөөрсөн 
37


Татгалзсан 

  4


90.2 хувийн саналаар санал дэмжигдлээ. 


7.Төслийн 11.1-ийг  дараахь байдлаар өөрчлөн найруулах:
“11.1. Хэрэглэгч нь бараа, ажил, үйлчилгээнд доголдол илэрсэн тохиолдолд Иргэний хуулийн 254, 349 дүгээр зүйлд заасан хугацааны дотор гомдлын шаардлага гаргах эрхтэй.” 

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдлээ.  

8. Төслийн 13.5-д  дараахь заалт нэмэх:

“Чанарын шаардлага хангаагүй бараа борлуулсан тохиолдолд хэрэглэгчийн шаардлагаар түүнийг эгүүлэн авах үүрэгтэй.”

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. 

Тэгэхээр энэ заалтыг сайн хараарай, би энэ дээр ерөөсөө тэр агуулга нь зөв, эгүүлэн өгчихөөд мөнгийн өгөхгүй байх вий, тэр заалтанд тэр санаа нь байна уу, үгүй юу гэдгийг хараарай. Бараагаа буцааж хийсэн төлбөрөө шаардаж авах эрхтэй гэсэн тийм юм байх ёстой байх шүү Гомбожав гишүүн ээ. Тэрнээс эгүүлэн өгчихөөд чанаргүй юмаа гээд, нөгөөх нь хууль дээр эгүүлэн өг гэсэн байна, мөнгийн буцааж өг гэсэн юм алга гээд байж магадгүй. Тийм учраас нэгдүгээрт эгүүлэн ч биш, энэ бол буцаан олгох, буцааж өгөх, эргүүлж буцааж өгөх гэдгээр найруулаарай. 

Энэ саналыг дэмжье гэсэн санал хураалт явуулъя. 

Бүгд 


42

Зөвшөөрсөн 
35

Татгалзсан 

  7

83.3 хувийн саналаар санал дэмжигдлээ.  


9.Төслийн 14.1-ийг “үйлдвэрлэгч, гүйцэтгэгч нь бараа, ажил, үйлчилгээний баталгаат хугацааг тогтооно.” гэж өөрчлөн найруулах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Энэ саналыг дэмжье гэсэн санал хураалт явуулъя. 

Бүгд 


42

Зөвшөөрсөн 
37

Татгалзсан 

  5

88.1 хувийн саналаар санал дэмжигдлээ. 

10.Төслийн 16 дугаар зүйл нь 13.3-тай утга давхардсан тул хасах.

Байнгын хороод дэмжсэн. Санал гаргасан:УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл 

Энэ саналыг дэмжье гэсэн санал хураалт явуулъя. 

Бүгд 


43

Зөвшөөрсөн 
36

Татгалзсан 

  7

83.7 хувийн саналаар санал дэмжигдлээ.  

11.Төслийн 17.1-ийг “Бараа, ажил үйлчилгээний доголдлыг Иргэний хуульд заасан гомдлын шаардлага гаргах хугацаанд  арилгана.” гэж өөрчлөн найруулах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Энэ саналыг дэмжье гэсэн санал хураалт явуулъя. 

Бүгд 


42

Зөвшөөрсөн 
36

Татгалзсан 

  6

85.7 хувийн саналаар санал дэмжигдлээ.  

12. Төслийн  17.1.1.-17.1.3 дахь заалт, 17.5, 17.6 дахь хэсгийг тус тус хасах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. 

Энэ саналыг дэмжье гэсэн санал хураалт явуулъя. 

Бүгд 


42

Зөвшөөрсөн 
30

Татгалзсан 

12

71.4 хувийн саналаар санал дэмжигдлээ.  

13.Төслийн 18 дугаар зүйлийг “Хэрэглэгчийн эрхийг хамгаалах Засгийн газрын чиг, үүрэг” гэснийг “Хэрэглэгчийн эрхийг хамгаалах төрийн захиргааны төв байгууллагын чиг үүрэг” гэж өөрчлөх. 

Байнгын хороод дэмжсэн, Санал гаргасан: УИХ-ын гишүүн Э.Гомбожав,  Н.Гэрэлсүрэн,  Б.Долгор,  Н.Содномдорж, Д.Түмэндэмбэрэл.


Энэ Нарантуяа аа, чиг үүрэг гэдэг маань бол функц шүү дээ, функц бол арай өөр юм нь дээр хэрэглэнэ. Бүрэн эрх гээд яваад байх юм, эрх хэмжээ гээд л яваад байх юм, одоо чиг үүрэг гээд орж ирлээ. Энийгээ Тамгын газар нэр томъёогоо жаахан цэгцэлж яваарай, аль нь илүү зөв байх юм. 

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
37

Татгалзсан 

  4

90.2 хувийн саналаар санал дэмжигдлээ. 

14.Төслийн 19.1.2 –ийн “төрийн болон” гэснийг хасах.

Байнгын хороод дэмжсэн.  Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

 Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
39

Татгалзсан 

  2

95.1 хувийн саналаар санал дэмжигдлээ.  

15.Төслийн 19.2-т дараахь заалт  нэмэх:

“19.2.3.Хэрэглэгчийн эрхийг хамгаалах чиглэлээр үйл ажиллагаа явуулдаг орон нутгийн төрийн бус байгууллагатай гэрээний үндсэн дээр хамтран ажиллах, дэмжлэг үзүүлэх.”

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. 

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдлээ.  

Э.Гомбожав: Энэ заалт хаягдсан байна. Хэрэглэгчийн эрхийг хамгаалах тухай хууль тогтоомжийн биелэлтэнд мэргэжлийн хяналт тавих гэдэг тэр заалтаа нөгөө гэрээ байгуулах гэдэг заалт нь хаягдсан байна. Тэр хойноо тэр орон нутгийнх гэж байна, нөгөө төв байгууллага нь төрийн байгууллагатай гэрээ байгуулж ажиллах гэсэн заалт хамгийн гол заалт байсан байхгүй юу. Тэр нь Байнгын хороо дэмжсэн яг энэ юу нь дээр хаягдаад ороод ирсэн байна. 

Ж.Бямбадорж: За Насанжаргал. 

Д.Насанжаргал: Энд саналын томъёолол дээр өчигдөр Байнгын хороо дээр хэлэлцэгдээд, Байнгын хороо дэмжигдсэн ийм санал байгаа 18.1.3-ыг. 18.1.3 бол хуучин заалттай байсан энэ заалтыг өөрчлөн найруулгаар авсан. Өөрчлөн найруулахдаа бид нар одоогийн Хэрэглэгчийн эрхийг хамгаалах нийгэмлэг нь төрийн захиргааны төв байгууллагатай ямар гэрээний үндсэн дээр, ямар чиглэлээр ажилладаг гэдэг тэр утгаар нь өөрчлөн найруулаад оруулсан байсан юм. Тэгээд Байнгын хорооны даргад энэ асуудлыг Байнгын хорооны дүгнэлт, саналын томъёоллыг танилцуулах явцад энийгээ өөрчлөн найруулах, ажлын хэсэгт шууд өгье, заавал ч үгүй зарчмын санал гэж энийгээ санал хураалгах шаардлагагүй юмаа гээд энэ хассан юм байгаа юм. 

Ж.Бямбадорж: Найруулгаар саяын Гомбожав гишүүний саналыг найруулгаар авна гээд тохирсон юм байна, найруулгаар авснаар тооцлоо. Дараачийн санал. 

16. Төслийн 20.1-д дараахь заалт нэмэх. 


“20.1.8.Хэрэглэгчийн эрхийг хамгаалсан хууль тогтоомжийн биелэлтийг шалгах, дүнг нийтэд мэдээлэх;


20.1.9.Хэрэглэгчийн гаргасан гомдол, саналыг үндэслэн улсын хяналтын байгууллагын үйл ажиллагааны талаар санал, дүгнэлт гаргах, түүнийгээ холбогдох байгууллагад тавьж шийдвэрлүүлэх.”


Энэ хэрэглэгчдийн эрх ашгийг хамгаалах төв байгууллагын эрх яваад байна уу. 


Э.Гомбожав: Хуучин ийм заалт байсан юм. 


Ж.Бямбадорж: Тэгэхээр энэ дээр байна шүү дээ гишүүд ээ, үг гэдэг бол ерөөсөө тун их зөв оруулахгүй бол хүнд байдалд ордог. Санал дүгнэлт гаргана гэдэг бол ер нь одоо би байж болохгүй болов уу гэж санагдаад байх юм. Гомдол гаргаж болно. Хяналтын байгууллагын талаар гомдол гаргаж болно. Тэрийгээ холбогдох дээд байгууллагуудад тавьж шийдвэрлүүлж болно. Санал дүгнэлт гэдэг чинь одоо гарцаа байхгүй л эцсийн үг гэсэн үг шүү дээ бид нар чинь одоо Цэцийн дүгнэлт, Байнгын хорооны дүгнэлт гэж ярьдаг биз дээ. Тэгэхээр чинь санал, дүгнэлт гэдэг үгээ эргэж харах нь зөв байхаа гэж бодож байна. Би бол одоо гомдол гаргах эрхтэй байх байх, тэр үйл ажиллагааны талаар саналаа өгөх хэрэгтэй байхыг үгүйсгэхгүй байна. Дээд шатны байгууллагад асуудал тавихыг үгүйсгэхгүй байна. Бүр дүгнэлт гаргаад эцсийн юм болгож ингэж явах нь одоо биш шүү. Төрийн байгууллагын үйл ажиллагааг дүгнэлт гаргана гэж ямар ч одоо эрх мэдэлтэй байгууллагад байхгүй шүү. Энийг бас бодолцож нэр томъёог нь хараарай. Энийг би Нарантуяа даргыг анхаарч үзээсэй гэж хүсэж байна. За энийг найруулаад ингэж аваарай гэж хэлье. За ингээд санал хураалт явуулъя. 

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл. 

Бүгд 


41

Зөвшөөрсөн 
31

Татгалзсан 

10

75.6 хувийн саналаар санал дэмжигдлээ.  


17. Төслийн 20.1-д дараахь заалт нэмэх. 

“20.1.10. барааны чанар, аюулгүй байдал, зах зээлийн бодит үнийн тухай хэрэглэгчид мэдээлэл, зөвлөгөө өгөх.”

Байнгын хороод дэмжсэн. Санал гаргасан: УИХ-ын гишүүн  Н.Болормаа Д.Туяа, Цөөнх:УИХ-ын гишүүн Т.Ганди.


Ганди гишүүн цөөнх болж үг хэлэх үү. 


Т.Ганди: Энэ заалт бол нэмж байгаа, одоо манай хоёр гишүүний оруулж байгаа заалт бол болохгүй юм биш ээ, байж болох заалт. Гэхдээ Зар сурталчилгааны тухай суурь хуулинд энэ бараа бүтээгдэхүүн, чанар, үйлчилгээний тухай мэдээлэл өгөх, хяналт тавих, мэдээллийн үнэн бодитой байдлыг хангах талын асуудлаар бүхэл бүтэн ийм бүлэг зүйл заалт оруулсан байгаа. Тийм учраас энийг нэмэлт өөрчлөлтийн энэ хуулиар энэ хуулийг дахин тайлбарлаж оруулж ирэх шаардлага байхгүй, суурь хуулиараа зохицуулах ёстой. Энэ агуулгаар явчихвал энэ хууль маань бас чанар, технологийнхоо хувьд бас арай дээр гарах болов уу гэж бодоод цөөнх болсон юмаа. 


Ж.Бямбадорж: За баярлалаа. Ганди гишүүнээс нэг асууя. Миний ойлгож байгаагаар энэ 20 дахь заалтууд хэрэглэгчдийн эрх ашгийг хамгаалах олон нийтийн байгууллагад хуулиар эрх олгож байгаа, тэгэхгүй бол тэд нар тийм эрх байхгүй. Тэр Зар сурталчилгааны хуулинд именно хэрэглэгчдийн эрх ашгийг хамгаалах байгууллага ийм мэдээлэл, зөвлөгөө өгнө гэсэн заалт бий юу. Байхгүй юу. Тэгвэл энэ чинь нэгэнт хуулиар өгч байгаа учраас онцгойлон заах нь илүү зохимжтой санагдаж байна. Тэгэхдээ Ганди гишүүн уучлаарай, таны цөөнх болсон юм нь дээр тайлбарлачихлаа, дахиад та тайлбар хэлж болно. 


Т.Ганди: Хууль маань тайлбар ихтэй, тэр хуулиар зохицуулагдаж байгаа асуудлыг дахиад ийм нэмэлт, өөрчлөлтийн хуулиар нэмээд байвал ...


Ж.Бямбадорж: За ойлголоо, Болормаа гишүүнийг сонсоод ингээд саналаа хураая. 


Н.Болормаа: Баярлалаа. Хэрэглэгчдийн эрх ашгийг хамгаалах төрийн бус байгууллагын үүргийг хуульчилж өгч байгаа 20 дугаар зүйлд энэ заалтыг нэмэх гэж байгаа юм. Зар сурталчилгааны тухай хуулинд бол ийм ерөнхий агуулгатай заалт бий, гэхдээ энэ заалт бол төрийн бус байгууллагад шууд үүрэг өгсөн ийм заалт биш юмаа. Өнөөдөр жирийн иргэдэд хуулийг ойлгомжтой болгох, хэрэглэгч хүн зах зээлийн бодит үнийн тухай мэдээллийг үнэн зөв, ямар нэг бизнесийн байгууллагын ашиг сонирхол агуулагдаагүй энэ мэдээллийг авдаг байх, хэрэглэгчдэд барааны чанар, аюулгүй байдал, зах зээлийн бодит үнийн тухай зөвлөгөө өгдөг байх ийм үйлчилгээг энэ төрийн бус байгууллага хийх хэрэгтэй байгаа юм. Тийм учраас энэ саналыг оруулж энэ төрийн бус байгууллагад энэ үүргийг олгоё гэсэн ийм саналыг Туяа гишүүн бид гаргасан юм. 


Ж.Бямбадорж: За баярлалаа. Санал хураалт явуулъя.


Байнгын хорооны саналаар энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар санал дэмжигдлээ.  

18.Төслийн 21.1-ийг “Хэрэглэгчийн эрхийг хамгаалах тухай хууль тогтоомжийн биелэлтэд төрийн болон мэргэжлийн хяналтын байгууллага хяналт тавина” гэж өөрчлөн, 21.1.1-21.1.3 дахь заалтуудыг хасах.

Байнгын хороод дэмжсэн. Санал гаргасан: УИХ-ын гишүүн Э.Гомбожав,  Н.Гэрэлсүрэн, Б.Долгор,  Н.Содномдорж, Д.Түмэндэмбэрэл.

Энэ саналыг дэмжье гэсэн санал хураалт явуулъя. 

Бүгд 


41

Зөвшөөрсөн 
36

Татгалзсан 

  5

87.8 хувийн саналаар санал дэмжигдлээ. 

 За миний ойлгож байгаагаар Байнгын хороон дээр гаргасан зарчмын зөрүүтэй саналуудаар санал хурааж дууслаа. 

Одоо хуулийн төслийг бүхэлд нь батлая гэсэн санал хураалт явуулъя. За ингээд Хэрэглэгчийн эрх ашгийг хамгаалах тухай Монгол Улсын хуулийг эцсийн хэлэлцүүлэгт бэлтгүүлэхээр санал хураалт явуулъя. 


Бүгд 


41


Зөвшөөрсөн 
33


Татгалзсан 

  8


80.5 хувийн саналаар хоёрдугаар хэлэлцүүлэгт бэлтгүүлэхээр шилжүүлэв. Саяын тэр найрлага болоод бусад юмыг бүгдийн анхаарч хийхийг Байнгын хороодод үүрэг болгож байна. 


За ажлын хэсгийнхэнд баярлалаа. 


ДӨРӨВ.Терроризмыг санхүүжүүлэхтэй тэмцэх тухай Олон улсын конвенцийг соёрхон батлах тухай хуулийн төсөл /хэлэлцэх эсэх/


Ж.Бямбадорж: За Эрдэнэчулуун сайдыг уръя. Хуулийн төслийн талаарх хууль санаачлагчийн илтгэлийг сонсоё. Илтгэлийг Гадаад хэргийн сайд Л.Эрдэнэчулуун танилцуулна. Л.эрдэнэчулуун сайдыг индэрт урьж байна. 


Л.Эрдэнэчулуун: Хурлын дарга, эрхэм гишүүд ээ. 


Терроризмыг санхүүжүүлэхтэй тэмцэх тухай Олон улсын конвенц 1999 онд НYБ-ын Ерөнхий Асамблейн 54 дүгээр чуулганаар батлагдсан. 2002 оны 4 дүгээр сарын 10-нд хүчин төгөлдөр болсон. 


Энэ конвенци нь нийт 28 зүйлтэй, терроризмыг санхүүжүүлэх асуудал нь Олон улсын хамтын нийгэмлэгийн зорилгын тулгамдсан асуудал мөн гэж конвенцид үзэж олон талт эрх зүйн баримт бичгүүд нь ийнхүү санхүүжүүлэх асуудлыг тодорхой зохицуулдаггүй бөгөөд терроризмыг санхүүжүүлэхтэй тэмцэх талаар дорвитой арга хэмжээ авах болон боловсруулах ажилд улс гүрнүүдийн хоорондын олон улсын хамтын ажиллагааг бэхжүүлэх шаардлагын үүднээс дурьдсан конвенцийг байгуулсан юм. 


Энэ конвенцид гишүүн оролцогч улс бүр дотоодын хууль тогтоомжийнхоо дагуу терроризмыг санхүүжүүлэхтэй тэмцэх талаарх холбогдох арга хэмжээг авах, мөн түүнчлэн уг конвенцид тодорхойлсон гэмт хэрэгт холбогдох ял шийтгэлийг ногдуулах, улс хоорондын урьдчилан сэргийлэх арга хэмжээ авах талаар хамтран ажиллах, гэмт хэрэгтнийг шилжүүлэх болон мөрдөн байцаах үйл ажиллагаа явуулах, эрүүгийн үйл ажиллагаатай холбогдсон шаардлагатай нотлох баримт мэдээлэл солилцох зэрэг үүргийг хүлээхээр заасан болно. 


2003 оны 11 дүгээр сарын эхний байдлаар энэ конвенцид нийт 132 улс гарын үсэг зурсан бөгөөд 102 улс соёрхон баталсан байна. Эдгээр орны дотор АНУ, ОХУ, Австрали, Канад зэрэг улс соёрхон баталсан бөгөөд БНХАУ гарын үсэг зурсан байна. 


Манай улсын хувьд 2001 оны 11 дүгээр сарын 12-ны өдөр НYБ-ын Ерөнхий Асамблейн 56 дугаар чуулганы үеэр Гадаад хэргийн сайд Монгол Улсаа төлөөлж гарын үсэг зурсан. Энэ конвенцийг соёрхон батлах асуудлыг 2003 оны 11 дүгээр сарын 18-ны өдрийн Засгийн газрын хуралдаанаар хэлэлцэн дэмжиж, УИХ-д соёрхон батлуулахаар өргөн мэдүүлж байна. 


Анхаарал тавьсанд баярлалаа. 


Ж.Бямбадорж: За баярлалаа. Хэлэлцэж байгаа асуудалтай холбогдуулж асуух асуулттай гишүүд нэрээ ирүүлнэ үү. За Мөрөн, Баярсайхан, Бадам, Ганбямба, Энхболд гишүүн байна. Эдгээр гишүүдээр таслая. 


За энэ асуудлыг хэлэлцэхэд Эрдэнэчулуун сайд байна, Оч газрын орлогч дарга, газрын зөвлөх Тулга нар оролцож байна. 


За би нэг асуулт асууя Эрдэнэчулуун сайд аа. Хэдхэн хоногийн өмнө сониноор Монгол Улсын Засгийн газрын энэ терроризмын мөнгө 139.0 сая доллар ч гэлүү угаасан байна гэсэн яриа гарсан. Энэ ер нь ингэж үндэслэлгүйгээр гүтгэсэн гэсэн мэдээлэл дараа нь гарсан. Олон улсын хяналтын байгууллага байна уу. Ингэж манайх шиг дотроосоо худлаа цуурхал тараадаг газар ч гэж хаа байх вэ. Гэхдээ нэгэнт тийм юм гарч байгаа тохиолдолд шалгаж үзэж, энэ үнэхээр тийм бишээ, эсвэл тэгсэн байна гэж одоо шалгах юм байна уу. Нэг ийм асуултыг асуумаар байна. 


Энэ гэрээг 2001 онд зураад тэрнээс хойш соёрхон батлаагүй байна. Энэ гэрээний соёрхон батлах хугацаа тийм хойш тавигдсан уу, бид нар бас бусад шаардлага гарсан юмуу. Ийм хоёр асуултанд хариулж өгөөч. 


Л.Эрдэнэчулуун: Баярлалаа. Сонин хэвлэлээр тийм мэдээлэл гарсныг бид мэдэж байгаа. Энэ бол ямар ч үндэслэлгүй ийм мэдээлэл. Гагцхүү энэ мэдээллийг манай дотоодын холбогдох байгууллагууд шалгаж тогтоох нь зүйтэй байх. Тэгэхдээ би энд нэг зүйлийг хариуцлагатай мэдэгдмээр байна, тэр нь бол үнэхээр үндэслэлгүй ийм мэдээлэл гаргадаг нь бол одоо Монгол Улсын нэр хүндтэй ч холбоотой, цаашдаа ер нь иймэрхүү асуудлаар ялангуяа гадаад бодлоготой холбогдсон асуудлаар иймэрхүү үндэслэлгүй мэдээлэл гаргана гэдэг бол эцсийн бүлэгт гадаад талдаа бид нарыг буруугаар ойлгох тийм байдалд хүргэж болзошгүй юмаа. Энэ утгаараа бол ямар ч улс гадаад бодлогодоо нэг цонхоор хардаг, нэг хаалгаар орж гардаг, нэг амаар ярьдаг энэ зарчим бол ямар ч дэлхийн улс орны нэг гол зарчим байдаг. Тэгэхээр энэ зарчмыг л манай ард иргэд, манай улс зайлшгүй баримталж байх ёстой юмаа гэдгийг би энд хэлэх нь зүйтэй болов уу гэж бодож байна. 


Ер нь бол хөгжилтэй ямар ч оронд байсан үндэслэлгүй мэдээллийг хэвлэлээр бол хэзээ ч тавихыг цээрлэдэг шүү дээ. Манайд бол тийм юм харамсалтай нь байдаггүй, дур зоргоороо юм тавьдаг, улс төржүүлсэн байдлаар энэ асуудалд хандах нь үнэхээр их хариуцлагагүй хэрэг л гэж хэлэхээс надад өөр арга алга байна. Тэгэхдээ манай дотоодын холбогдох байгууллагууд энэ асуудлыг нягталж үзээд, тэгээд тодорхой дүгнэлтээ гаргах нь зүйтэй болов уу гэж би бодож байна. 


Ж.Бямбадорж: Конвенцийг соёрхон батлахын өмнө ийм асуудал гарсан учраас хариуцлагатайгаар энийг шалгаж хуулийн байгууллага байдаг юмуу, эсвэл холбогдох ямар байгууллагууд нь шалгаж Монголын олон нийтэд мэдэгдэхийн зэрэгцээгээр гадаадад бас энэ асуудлыг мэдэгдэх нь зүйтэй. Яагаад гэхээр зэрэг бид энэ терроризмтэй тэмцэх асуудал Монголын төрийн бодлогод маш чухал байр эзэлж байгаа, олон арга хэмжээ авсныг хэн хүнгүй мэдэж байгаа. Тэгтэл ийм асуудал гарч байгаа ийм нөхцөлд наадахыгаа хуулийн дагуу асуудлаа гаргаж тавиарай. 


Л.Эрдэнэчулуун: Хоёрдугаар асуудал бол бид яахав процедураар яваад орж ирж байна гэж бид ойлгож байна. Яагаад гэвэл энэ конвенци нь бол 2002 оны 4 дүгээр сарын 10-нд хүчин төгөлдөр болсон. Энэ хугацаанд манайх бас энэ конвенцийн үг үсгийг харах, янзлах, орчуулгыг сайтар нягтлах тийм шаардлагатай байсан учраас ийнхүү өнөөдөр орж ирж байгаа юм. 


Ж.Бямбадорж: За баярлалаа. За Мөрөн гишүүн асуултаа асууя. 


Д.Мөрөн: Баярлалаа. 3 асуулт байна. Тэгэхээр энэ конвенцид Монгол Улс нэгдэж орсноор манай улс терроризмтэй тэмцэх чиглэлээр манай улсын хувьд ямар ач холбогдолтой вэ. Бусад оронтой юу гэдэг юм мэдээлэл солилцох энэ конвенцийн юунд бол байна л даа. Тэрнээс гадна ер нь яг ач холбогдлын юу гэж үзэж байгаа вэ гэсэн нэг ийм асуулт байна. 


Хоёрдугаар асуулт, сая бас Бямбадорж даргын юутай ч холбоотой юм л даа. Манай хөрш бохир мөнгө угаахын эсрэг хуулийн төслийг бараг жилийн өмнө баталчихсан. Тэгэхээр энэ конвенцитой холбоотойгоор манай улсад зайлшгүй ийм хууль шаардлагатай. Одоо тэр санхүүгийн буруу, зөрүү механизм юу байдаг юм мөнгө угаах, зөвхөн терроризмтэй ч холбоотой биш. Тэгэхээр энэ бие даасан хууль боловсрогдоод явж байгаа гэсэн энэ ер нь хаана явж байна. Засгийн газар дээр явж байна уу, боловсруулалтын шатанд явж байна уу. Нэгэнт манайх энэ конвенцид нэгдэж орох юм бол энэ хууль зайлшгүй зэрэгцээд гарах ёстой хууль л даа. За энийг нэг хэлж өгөөчээ. 


За конвенцийн зүйл, заалтуудтай танилцаж байхад тэр террорист үйл ажиллагаатай холбоотой гэмт хэрэгтнийг шилжүүлэх, мөрдөн байцаалтын үйл ажиллагаа явуулахад хамтрана гэсэн заалт байна. Тэгэхээр юу гэдэг юм манай улсад гуравдагч улсад террорист үйл ажиллагаа хийхэд этгээд манай улсад ороод ирлээ гэхэд манайх шилжүүлж өгч болно гадаадын иргэний хувьд тиймээ, энэ конвенцид нэгдсний хувьд. Манай улсын иргэн би жишээгээр ярьж байна, өөр улсад ийм үйл ажиллагаанд холбогдоод манайд ороод ирсэн бол манай улс иргэнээ шилжүүлж өгдөггүй. Энийг яаж зохицуулах вэ. Өөрөөр хэлбэл манай улс чинь өөрийнхөө иргэнийг гадаад улсын хууль хяналтын байгууллагад шилжүүлж өгдөггүй, өгөх ёсгүй. Ийм тохиолдол гарвал яах вэ. За баярлалаа. 


Ж.Бямбадорж: За асуултанд хариулъя. Хариулж байгаа хүн нэр, албан тушаалаа хэлээд хариулаарай. 


Л.Эрдэнэчулуун:  Өнөөдөр олон улсын терроризмтай тэмцэх асуудал улс төрийн хамгийн чухал асуудлын нэг болчихоод байгааг бол манай гишүүд бүгд сайн мэдэж байгаа. Тэр утгаараа бол энэ тэмцэлд бид бусад орны нэгэн адил нэгдэж орох ёстой. Хамгийн гол улс төрийн ач холбогдол нь эндээ байгаа гэж би хэлэх нь зүйтэй болов уу гэж бодож байна. Нийтдээ терроризмтай тэмцэх асуудлаар олон улсын 9 конвенци байдаг. 9 конвенцийн 7 нь шууд Монгол Улстай холбоотой конвенциуд байгаа. Бид 7 конвенцид орчихоод байна үндсэндээ, одоо энэ бол 7 дахь нь. 8 дахь конвенцийн бас тэр далайн тээврийн аюулгүй байдалтай холбогдсон ийм конвенци байгаа, тэрэнд бас орж болзошгүй. Яагаад гэвэл сүүлийн үед Монгол Улсын туг, далбаа нь дор усан онгоц явдаг болсон. Тийм учраас бид энэ асуудлыг бас бодож байгаа. Өөрөөр хэлбэл олон улсын орох ёстой бүх конвенциудад Монгол Улс орчихоод байгаа, орж байна. Энэ конвенцид нэгдэж орсноор бол ингээд үндсэндээ манай улсын хувьд олон улсынхаа, дэлхийн өмнө гүйцэтгэх өөрийнхөө үүргийг 100 хувь биелүүлж байна гэсэн үг юмаа гэж би хэлэх хэрэгтэй гэж бодож байна. 


Дээр нь энэ санхүүжүүлэхтэй тэмцэх хууль бол зөвхөн улс төрийн ач холбогдолтой биш юмаа. Энэ бол одоо цаанаа одоо нөгөө 7 конвенцийн үйл ажиллагааг хэрэгжүүлэх явцад энэ санхүүжүүлэхтэй тэмцэхтэй холбоотой конвенци бол шууд холбоотой юм. Энэ утгаараа бид нар нөгөөдүүлд нь орсон бол энд бүр зайлшгүй орох ёстой. Энд орж байж бид бусад конвенцийнхоо заалтуудыг хэрэгжүүлнэ гэсэн үг юм. Энэ утгаар бид манай улсад энэ конвенци бас ач холбогдолтой юмаа гэж үзэх бүрэн үндэслтэй. 


Дээр нь бол бид НYБ-ын Аюулгүйн зөвлөлийн шийдвэрүүд байгаа энэтэй холбогдуулж. Та нар мэдэж байгаа байх Монгол Улсын Ерөнхий сайд 2 жилийн өмнө АНУ-д айлчлахдаа бид бол яг одоо тэр Аюулгүйн зөвлөлийн тогтоолын дагуу анхны илтгэлийг өөрөөр хэлбэл бид өөрийнхөө илтгэлийг өгсөн анхны улс байсан бусад орнуудын хувьд ярих юм бол. Өөрөөр хэлбэл бид бол олон улсынхаа гэрээ, конвенциор хүлээсэн үүргээ бол их зохистойгоор биелүүлж байна гэдгээ бид харуулъя гэж бодож байгаа, энэ бол бидний хувьд их ач холбогдолтой асуудлаа. Терроризмтай тэмцэхэд бол тэмцлээ явуулж байна гэдэг чинь бол бидний гадаад бодлогын манай эрчимтэй энэ үйл ажиллагааг харуулсан, нотолсон энэ арга хэмжээ болж байна. Ингэж явуулснаар бас бид бусад улс орны дэмжлэг, бусад улс орны талархлыг хүлээж байна. Энэ бол бас манай цаашдын гадаад бодлогын, нийт гадаад бодлогын үйл ажиллагаатай бас тодорхой хэмжээгээр холбоотой юмаа гэж хэлэх байна. 


За тэр мөнгө угаах хууль бол яг шууд энэ асуудалтай холбоогүй байх. Одоо Санхүү, эдийн засгийн яам, Хууль зүй, дотоод хэргийн яам хамтраад ажлын хэсэг байгуулаад мөнгө угаах хуультай тэмцэх Монгол Улсын хуулийн төслийг боловсруулж байгаа. Тэгэхээр энэ асуудал манай хувьд их чухал ач холбогдолтой юм, олон улсын ч том асуудал. Тэр утгаараа бол манай холбогдох яамдууд энэ асуудал дээр төвлөрөөд ажиллаж байгаа юм билээ. 


О.Оч: Мөрөн гишүүний гурав дахь асуултанд хариулъя. Энэ конвенцийн нэг үндсэн зарчим бол гэмт этгээдийг шилжүүлэн өгөх, эсвэл шийтгэх гэсэн зарчим байгаа. Хэрэв тухайн улс нь бол шилжүүлэн өгөхгүй бол өөрийн хууль тогтоомжийн дагуу тухайн гэмт этгээдийг шийтгэх үүргийг энэ конвенциор хүлээж авч байгаа. Тэгэхээр энэ нөхцөл бол Монгол Улс нь хэрэв гадаадын тухайн улстай бол гэмт этгээдийг шилжүүлэн өгөх тухай гэрээ, хэлэлцээртэй бол тэр гэрээ, хэлэлцээрийн нөхцөлөөр явна. Нөгөөтэйгээр бол тийм хэлэлцээр байхгүй манайх бол иргэдээ жишээ нь бол гадаадад үйлдсэн гэмт хэргийн төлөө бол шилжүүлэн өгөхгүй гэсэн бол манайх бол шилжүүлэн өгөхгүй байх бүрэн эрхтэй. Гагцхүү тийм гэмт хэрэг үйлдсэн тохиолдолд бол тэр этгээдийг бол дотооддоо шийтгэх, мөрдөн байцааж шийтгэх үүргийг энэ конвенциор хүлээж байгаа юм. 


Ж.Бямбадорж: За баярлалаа. Yндсэн хуулийн 15 дугаар зүйлийн 2-т байж байгаа шүү Монгол Улсын иргэнийг өөр улсад шилжүүлэн өгөхийг хориглоно гээд бүр хатуу заасан байгаа. Ер нь энэ удаа ч гэсэн, дараачийн удаа ч гэсэн энэ шилжүүлэн өгөх гэдэг юм нь дээр яг энэ заалтаа барьж хандаж, нэгэнт нөгөө хоёр дахь нь бол нөгөө шилжүүлэн өгдөггүй бол та нар өөрөө шийдэх гэдэг зарчмыг хүлээж авах ёстой. Шилжүүлэн өгч болдоггүй Yндсэн хуультай шүү гэдгээ бас сая Мөрөн гишүүний асуулттай холбогдуулаад ярьж байх нь зүйтэй байхаа гэж бодож байна. 


За Баярсайхан гишүүн. 


Ё.Баярсайхан: Энэ конвенци бол нилээн чухал ач холбогдолтой цаг үеийн ийм асуудлыг зохицуулсан конвенци 2000 онд анх одоо бий болсон ийм конвенци юм байна. Тэгээд энд ороход бас манайх одоо нилээн их үүрэг хүлээх болж байгаа юм. Тэгээд одоо тодорхой хэлэх юм бол энэ чиглэлээр ажиллах тодорхой хэмжээний бүтэц, тэр нь одоо хүчний талдаа илүү зохилсон байдаг тийм бүтэц байдаг юм шиг байгаа юм. Нөгөө талаас мэдээж энэ конвенцид орохоор тэр Ватав гээд олон улсын байгууллага байдаг л даа, одоо яг энэ конвенцийн дагуу үйл ажиллагаа явуулж байгаа олон улсын тийм байгууллага. Тэгэхээр энд бас бид нэгдэх л хэрэгтэй болох байх. Тэгэхээр энэтэй холбоотойгоор Засгийн газарт хэр зэрэг та бүхэн бэлтгэлийг, конвенцийнхоо нэгдэж орохынхоо хажуугаар давхар ийм зохион байгуулалт гэдэг юмуу, юу байдаг юм энэ чиглэлээр бэлтгэл хангагдсан байх ёстой гэсэн ийм ойлголт гарч ирж байгаа юм. Тэгэхээр энэ чиглэлээр одоо та бүхэн ямар бодол санаатай байдаг вэ. 

Одоо ер нь энэ конвенцид ороод тэр олон улсын байгууллагууд ингээд ороход манай улс хэр зэрэг бэлтгэл хангагдсан байна бэ гэсэн ийм санаа. Өөрөөр хэлбэл энд нилээн тийм мэргэшсэн чиглэлийн санхүү, хуулийн чиглэлээр ч юмуу иймэрхүү бүх талаасаа мэргэшсэн ийм тодорхой улсууд гэдэг юмуу бүтэц ажиллаж, энэ үйл ажиллагааг явуулах ёстой юм шиг байгаа юм. Энэ чиглэлээр одоо манай улс хэр зэрэг бэлтгэлтэй байна гэж та бүхэн бодож байгаа вэ. За баярлалаа. 
Ж.Бямбадорж: За баярлалаа. Асуултанд хариулъя. 

Л.Эрдэнэчулуун: Баярлалаа. Тэгэхээр энэ олон улсын конвенцид нэгдэж орсноор бид тодорхой үүрэг хүлээнэ. Тэр хүлээж байгаа үүрэг маань дотоодын хууль тогтоомжтой хэр зэрэг нийцэж байна гэдгийг мэдээж хэрэг бид нарийвчлан нягталж харж үзэх болно холбогдох байгууллагуудтай хамтраад. Тэрнийхээ үндсэн дээр одоо дотоодынхоо хууль дүрэмд тодорхой нэмэлт өөрчлөлт оруулах уу, үгүй юу гэдэг асуудлыг тухайн үед нь бид шийдэх ёстой гэж бодож байна. Нэгдүгээрт тэр. 

Хоёрдугаарт бол мэдээжийн хэрэг энэ конвенцид нэгдэж орсноор бид одоо тодорхой үүрэг хүлээж байгаа улс орны хувьд холбогдох байгууллагууд шаардлагатай үед бол өөрийн бүтцэд өөрчлөлт оруулах шаардлага гарах байх. Тэр юмнууд бол хийгдэх байх гэж би бодож байна. 

Тэр нэг байгууллагын тухай та сая ярьчихлаа, би сонссонгүй, ямар байгууллагын тухай ярьсан юм бол тэрийг та давтаад хэлээч. Бид нар тэр асуудлыг судалж үзье, тэр байгууллагын талаар тодорхой мэдээлэл надад байхгүй байна. 

Ж.Бямбадорж: За Бадам гишүүн асуултаа асууя. 

Ш.Бадам: Баярлалаа. Баярсайхан гишүүний асуулттай ойролцоо юмаа ерөнхийдөө. Тэгэхээр энэ конвенцид орохоор зэрэг бол терроризмтай холбоотой гэмт хэрэгт холбогдсон хүмүүс гарч ирнэ л дээ. Тэрийг одоо яаж байцаах вэ, тэрэнтэй холбоотой нотлох баримтуудыг холбогдох улсуудтай харилцан яаж солилцох, яаж шийтгэх гэдэг ч юмуу, гэмт хэрэгтнээ яаж шилжүүлэх ч гэдэг юмуу ингээд зөндөө юмнууд гарч ирэх нь л дээ. Энэ одоо үйл явдлуудыг зохицуулахад түрүү бас яригдаад өнгөрлөө, тэгэхдээ тодруулъя гэж бодож байна. Энэ эрх зүйн орчинд ямар ямар хуулиудад өөрчлөлт оруулна гэж энэ конвенцийг батлахын өмнө ажлын хэсэг анхааралдаа авч, жагсаалтын гаргаж, ингээд холбогдох байгууллагуудтай ярьж тохирсон ийм юм байна уу. Нилээд хуулиуд дээр анхаарал татах асуудлууд гарах болов уу гэж бодож байна. Энэ талаар нэг хариулт өгөхгүй юу. Баярлалаа. 

Ж.Бямбадорж: За баярлалаа. Хариулъя. 

Л.Эрдэнэчулуун: Тэгэхээр манай тал ямар ч байсан энэ Монгол Улсын Эрүүгийн хуулийг эргэж харах шаардлагатай болох байх энэ конвенцитой холбогдуулаад, өөр бас холбогдох хуулиуд байж болзошгүй. Одоо ингээд шинээр байгуулах гэж байгаа хуулиуд байна жишээлбэл Мөнгө угаах хууль байна. Энэ Мөнгө угаах хуулиндаа холбогдох заалтуудыг энэ оруулах шаардлагатай болох уу, үгүй юу гэдгийг бас бид харж үзэх ёстой болов уу гэж бодож байна. 

Ж.Бямбадорж: За баярлалаа. Ганбямба гишүүн асуултаа асууя. 

Н.Ганбямба: Баярлалаа. Тэгэхээр гол энэ гишүүдийн лавлаж байгаа юм юу л байна л даа. Энэ терроризмыг санхүүжүүлэхтэй тэмцэх олон улсын конвенцийг соёрхон баталсны дараагаар энэтэй холбоотой олон харьцаанууд, зохицуулах юмнууд гарч ирэхээр юмнууд асуултаар гарч ирээд байна шүү дээ. Энэтэй холбоотой хууль эрхийн актууд өргөн баригдаад ингээд араас нь залгагдаад явна биз дээ л гэсэн асуудал байгаа. Тэгэхдээ хамгийн гол нь бол яг нарийндаа бол гадаад бодлогын хувьд том алхам болохоос биш яг нарийндаа бол Монголыг айхтар онилсон том мөнгө угаах тийм капитал нь ч Монголд байхгүй. Тэгэхдээ гол нь бол энэ гадаад бодлогын хувьд улс төрийн ач холбогдолтой л гэж би ойлгож байгаа. 

Тэгэхдээ яг нарийндаа бол Монголд мөнгө угаах том капитал байхгүй юмаа гээд бас тайлбарлаж болохгүй. Яг нарийндаа мөнгө байршуулах, терроризмтай холбоотой янз янзын бохир мөнгийг угаахтай зориулагдсан асуудлуудыг ингээд зохицуулах янз янзын харилцаанууд энэ конвенцид элсний дараагаар гарч ирэх үү гэдэг асуудал байгаа юм. Одоо олон асуудал орж ирэх нь тэгэхдээ том мөнгө угаах асуудал бол одоо бас Монголтойгоо зохицсон тийм л Оросын янз янзын хууль бус үйл ажиллагаанууд байдаг юмуу, бас гаднаас сэргэмжлэх юмнууд бий л дээ. Гэхдээ яг нарийндаа бол манайд айхтар том терроризмын том холбогдолтой юмнууд энэ тэр одоохондоо гайгүй байх гэж бодож байгаа. Тийм хууль эрхийн актуудыг тодруулж өгнө үү гэсэн ийм асуултууд давхцаад байх шиг байна. 

Ж.Бямбадорж: За баярлалаа. 

Л.Эрдэнэчулуун: Тийм ээ, тийм. Тэр бол зөв л дөө. Бид бол хамгийн гол нь одоо Монгол оронд энэ асуудал их хурцдаад байна, энэнээс болоод бид энд нэгдэж орж байна гэсэн тийм юм байхгүй л дээ. Бид олон улсынхаа хэмжээнд, олон улсын тавцан дээр өөртөө зайлшгүй шаардлагатай үүрэг хүлээх ёстой гэдэг үүднээс бид энэ асуудалд хандаж байгаа юм. Бидний хувьд өнөөдөр үнэхээр энэ асуудал тулгамдсан асуудал болсон гэж хэлэхээргүй байна. Тэгэхдээ бид одоо олон улсын хамтын нийгэмлэгийн нэг гишүүний хувьд бол ийм үүрэг өөртөө хүлээх ёстой. Тийм ойлголттойгоор бид хандаж байгаа. 

Банкны нарийн асуудлууд дараа нь яригдана. Жишээлбэл манай Монголбанк, манай холбогдох бусад арилжааны банкууд бол тодорхой үүрэг даалгавар авна. Тэрний үндсэн дээр жишээлбэл одоо банкны мэдүүлэг нууцлагдаж байлаа гэхэд хэрвээ бид үндэслэлтэйгээр мэдээлэл авах юм бол ямар ч банкны дансыг нээлттэй болох тийм үүрэг хүлээнэ гэсэн үг. Өөрөөр хэлбэл ийм тодорхой тодорхой асуудлууд цаашдаа яригдаад холбогдох байгууллагууд нь оролцоод мэдээллээ аваад явна гэсэн үг л дээ. Тэгээд бид хуулийнхаа дагуу л энэ ажлыг зохион байгуулна гэж бодож байна. 

Ж.Бямбадорж: За баярлалаа. Энхболд гишүүн асуултаа асууя. 

Н.Энхболд: Баярлалаа. Энэ Эрдэнэчулуун сайд хариулах юмуу, үгүй юу. Уг нь Ганзориг сайдтай илүү холбоотой асуудал байж магадгүй. Гэхдээ яахав гадаад бодлогоо нэг цонхоор харж байгаа улсын хувьд сайд хариулах байх гэж бодож байна. 

Энэ гэрээнд элсээд орсноор зөвхөн тийм алс хэтийн яваандаа хууль номондоо өөрчлөлт оруулах гэх мэтчилэн тийм юмнуудаас гадна шууд ерөөсөө элсэж оронгуутаа бодох тийм юмнууд байх шиг байгаа юм. Тухайлбал энэ 7 дугаар бүлгийн заалтууд байгаа юм л даа, энэ дотор ингээд 7.1.б дээр жишээ нь Монгол Улсын далбааг хийсгэж яваа хөлөг онгоц, манай иргэний агаарын тээврийн нисэх онгоцууд энэ дээр гарсан энэ чиглэлийн гэмт хэргүүдийн төлөө бид нар хариуцлага хүлээх болж эхлэх нь байна. Одоогийн байдлаар 300-гаад онгоцонд ийм далбаа өгчихсөн гадаад эх далайд хөвж яваа гэж байгаа. 

Ер нь зүгээр энэ онгоцнуудтай холбоотой бас таагүй, таагүй мэдээнүүд сүүлийн үед манай сонингууд дээр гараад байх юм. Яг энэ конвенцийн хүрээнд хамрагдах юмнууд одоо зэвсэг байсан ч гэх шиг гээд энэ юмнууд дээрээ анхааралтай тавихгүй бол өнөөдөр баталлаа гэхэд маргаашнаас эхлээд энэ конвенцийн дагуу хариуцлага хүлээж эхлэх нь байна. Тэгэхээр Эрдэнэчулуун сайд энэ талаар ямар мэдээлэлтэй байдаг юм болоо, манай энэ далбааг хийсгээд гадаад эх далайд хөвж яваа онгоцнууд ер нь хаанахын ямар шугамаар бүртгэгдсэн, хэр зэрэг найдвартай компаниар дамжсан, ямархуу онгоц байдаг юм болоо. Энэ бол зөвхөн гадаад худалдааны асуудал биш яах аргагүй Гадаад хэргийн яам ч гэсэн холбоотой асуудал байгаа. Энэ тал дээр ямар мэдээлэл байна вэ. Миний хэлэх гэж байгаа юм холын хэтийн юмнаас гадна өнөөдөр ч гэсэн ач холбогдолтой юм болох гээд байна. 

Л.Эрдэнэчулуун: Энэ асуудлыг манай Дэд бүтцийн яам хариуцдаг. Дэд бүтцийн яам бол бүртгэлийн асуудалтай бүх асуудлуудыг хийгээд явж байгаа. Бүртгэлтэй холбоотой нэг их одоо тийм одоо бас манай далбааг хийсгэж байгаатай холбогдуулж зөрчилтэй тийм томоохон асуудал одоохондоо гараагүй байгаа. Зүгээр нэг л удаа бүртгэлтэй нэг онгоц манай далбааг хууль бусаар өөрөөр хэлбэл зөвшөөрөл аваагүй байж далбааг хийсгээд явж байсан гэсэн мэдээлэл бид авсан байсан. Энэ асуудлыг манай Дэд бүтцийн яамныхан холбогдох газраар дамжуулж энэ асуудлыг нэг тийш нь болгосон гэж бид ойлгож байгаа. 

За ер нь бол энэ конвенциуд бол цөмөөрөө хоорондоо холбоотой л доо, олон зүйлээр холбоотой. Бидний нэмж нэгдэх гэж байгаа 8 дахь конвенци нь бол яг энэ асуудалтай шууд холбоотой. Тэр утгаараа бол бид одоо нэгэнт далайд бас далайн тээврийн хөдөлгөөнд Монгол Улс оролцож эхэлж байгаа учраас бид яваандаа далайн тээврийн хөдөлгөөний аюулгүй байдлын эсрэг хууль бус үйл ажиллагаатай тэмцэх тухай конвенци гэж байгаа 1988 оны. Тэр конвенцид нэгдэх боломжийн асуудлыг одоо судалж үзэж байгаа юм. Ер нь бол энэ асуудлууд бол манай энэ конвенцид хамрагдах ёстой л юм байгаа юм. 

Ж.Бямбадорж: За одоо ингээд хууль санаачлагчаас асуух асуулттай гишүүд асуултаа асууж хариулт авлаа. Одоо Байнгын хорооны дүгнэлтийг сонсоё. Дүгнэлтийг УИХ-ын гишүүн Г.Төртогтох танилцуулна. Г.Төртогтох гишүүнийг индэрт урьж байна. 

Г.Төртогтох: Улсын Их Хурлын дарга, эрхэм  гишүүд ээ.

Засгийн газраас 2003 оны 12 дугаар сарын 09-ний өдөр  Улсын Их Хуралд өргөн мэдүүлсэн Терроризмыг санхүүжүүлэхтэй тэмцэх тухай олон улсын конвенцийг соёрхон батлах тухай  хуулийн төслийг Аюулгүй байдал,  гадаад бодлогын байнгын хорооны 2003 оны 12 дугаар сарын 17-ны  өдрийн хуралдаанаар хэлэлцэж дараахь дүгнэлтийг гаргалаа.

1.Терроризмыг санхүүжүүлэх асуудал нь олон улсын хамтын нийгэмлэгийн тулмагдсан асуудал мөн гэж үзэн, терроризмыг санхүүжүүлэхтэй тэмцэх талаар дорвитой арга хэмжээ авах болон хууль эрх зүйн баримт бичиг боловсруулах ажилд улс гүрнүүдийн хоорондын олон улсын хамтын ажиллагааг бэхжүүлэх шаардлагын үүднээс 1999 онд Нэгдсэн Үндэстний байгууллагын Ерөнхий Ассамблейн 54/109 тоот тогтоолоор Терроризмыг санхүүжүүлэхтэй тэмцэх тухай олон улсын конвенцийг баталсан байна.  

Энэ конвенцид Монгол Улс нэгдэн орсноор терроризмыг санхүүжүүлэхтэй тэмцэхэд   оролцогч улсуудтай хамтран ажиллах, баримт, мэдээлэл солилцох,  урьдчилан сэргийлэх арга хэмжээ авах  бололцоотой болох юм. Иймд  Терроризмыг санхүүжүүлэхтэй тэмцэх тухай олон улсын конвенцийг соёрхон батлах тухай хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон нийт гишүүд үзсэн болно.

2.Байнгын хорооны хуралдаан дээр УИХ-ын гишүүдээс Монгол Улс энэ конвецид нэгдэн орсноор уг конвенцид тодорхойлсон гэмт хэрэгт ял шийтгэл ногдуулах, гэмт хэрэгтнийг шилжүүлэх, мөрдөн байцаах үйл ажиллагаа явуулах,  эрүүгийн хэрэгтэй холбогдсон шаардлагатай нотлох баримт, мэдээллийг солилцох зэрэг  үүрэг хүлээх тул   дотоодын холбогдох хууль тогтоомжид нэмэлт,  өөрчлөлт оруулах, мөнгө, санхүүгийн үйл ажиллагаанд тавих хяналт шалгалтыг боловсронгуй болгох, терроризмын эсрэг тэмцэх эрх зүйн орчныг  бүрдүүлэх талаар Засгийн газар, холбогдох яам дэс дараатай арга хэмжээ авч шийдвэрлүүлэх  шаардлагатай гэснийг онцлон тэмдэглэж байна. 

3.Терроризмыг санхүүжүүлэхтэй тэмцэх тухай олон улсын конвенцийг соёрхон батлах тухай хуулийн төслийн талаар Байнгын хорооны гишүүдээс  зарчмын өөр санал гараагүй тул хуулийн төслийг анхны хэлэлцүүлгээр баталж өгөхийг хүсье. Анхаарал тавьсанд баярлалаа.

Ж.Бямбадорж: За Төртогтох гишүүнд баярлалаа. За ингээд Байнгын хорооны саналын дагуу энэ конвенцийг хэлэлцье гэсэн санал хураалт явуулъя. 

Бүгд 


39

Зөвшөөрсөн 
38

Татгалзсан 

  1

97.4 хувийн саналаар санал дэмжигдлээ. 

Байнгын хороо анхны хэлэлцүүлгээр баталж өгөөч гэсэн горимын санал гаргасан. Энэ горимын саналыг дэмжье гэсэн санал хураалт явуулъя. 

Бүгд 


40

Зөвшөөрсөн 
39

Татгалзсан 

  1

97.5 хувийн саналаар санал дэмжигдлээ. 

Конвенцийг батлая гэсэн санал хураалт явуулъя. 

Бүгд 


40

Зөвшөөрсөн 
39

Татгалзсан 

  1

97.5 хувийн саналаар конвенцийг соёрхон батлах тухай хууль батлагдлаа. 

За үдийн завсарлага 11.30 цагаас УИХ-ын гишүүдийг урьж байна, бусад асуудлын хүрээнд нэг асуудал хэлэлцэнэ. 11.00 цагаас Эдийн засгийн байнгын хороо “А” танхимд хуралдана. Хэлэлцэх асуудал одоо нууцын журмаар тараагдана. 

Хуралдаан 11.00 цагаас завсарлаж, 12.50-13.20 цагт чуулганы нэгдсэн хуралдаан хаалттай хуралдав. 

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ
